
Perkembangan kerjaya pelajar universiti abad ke 21 menekankan keupayaan graduan 

dalam merancang, membuat pilihan dan membuat keputusan kerjaya. Graduan universiti  

Berhadapan dengan kesediaan kerjaya rendah iaitu ketidakfungsian pemikiran kerjaya 

dan efikasi kendiri kerjaya rendah yang menyumbang kepada kebolehpasaran graduan. 

Pendidikan kerjaya merupakan aktiviti pengajaran dan pembelajaran yang berstruktur 

dengan tujuan menyediakan peluang kepada pelajar untuk memahami keupayaan diri 

dan dunia pekerjaan serta meningkatkan keupayaan membuat keputusan kerjaya. Oleh 

itu, kajian ini bertujuan untuk menguji keberkesanan program kerjaya psiko-pendidikan 

Cognitive Information Processing (CIP) terhadap ketidakfungsian pemikiran kerjaya 

dan efikasi kendiri kerjaya pelajar universiti.  

 

 

Reka bentuk kajian ini adalah gabungan kajian deskriptif dan kajian eksperimen tulen. 

Kajian deskriptif digunakan untuk mengenal pasti tahap ketidakfungsian pemikiran 

kerjaya dan efikasi kendiri kerjaya; kesahan dan kebolehpercayaan Modul Kesediaan 

Kerjaya-Cognitive Information Processing (MKK-CIP). Sementara kajian eksperimen 

menggunakan reka bentuk kumpulan kawalan rawak ujian pra, ujian pasca dan ujian 

susulan. Pemilihan sampel secara rawak kelompok dilakukan pada peringkat pertama 

melibatkan seramai 260 pelajar tahun akhir pengajian ijazah pertama. Sementara, 

peringkat kedua melibatkan sampel seramai 90 orang yang dipilih secara rawak 

berpasangan iaitu Kumpulan Eksperimen Besar (KEB) n = 30, Kumpulan Eksperimen 

Kecil (KEK) n = 30 dan Kumpulan Kawalan (KK) n = 30. Sampel kajian KEB dan KEK 

diberikan rawatan MKK-CIP iaitu selama tempoh enam minggu yang mengandungi 13 

aktiviti bersamaan dengan 12 jam tetapi KK tidak diberikan rawatan. Soal-selidik yang 

digunakan untuk mengukur kesediaan kerjaya adalah Career Thoughts Inventory (CTI) 

dan Career Decision Self-Efficacy - Short Form (CDSE-SF). Data kajian dianalisis 

menggunakan jenis statistik deskriptif, MANOVA satu hala, ANOVA Pengukuran 

Berulangan, ANCOVA, Post Hoc Tuckey, dan Post Hoc Biofrenni pada aras signifikan 

.05.  

 

 

Keputusan analisis deskriptif mendapati pekali kesahan kandungan keseluruhan modul 

adalah .955 dan berdasarkan pecahan sub modul dan aktiviti adalah .934. Dapatan kajian 

rintis pula, menunjukkan nilai pekali kebolehpercayaan modul Alpha Cronbach adalah 

.945. Keputusan analisis deskriptif juga menunjukkan ketidakfungsian pemikiran 

kerjaya adalah tinggi dan efikasi kendiri kerjaya adalah sederhana dan tinggi. Manakala, 

keputusan ujian ANOVA Pengukuran Berulangan mendapati KEB dan KEK berkesan 

dalam mengurangkan ketidakfungsian pemikiran kerjaya, sub skala kekeliruan membuat 

keputusan, kebimbangan komitmen dan konflik luaran. Manakala, dapatan juga 

menunjukkan keberkesanan KEB dan KEK dalam meningkatkan efikasi kendiri kerjaya, 

sub skala mengenal diri, maklumat pekerjaan, pemilihan matlamat pekerjaan, membuat 

perancangan kerjaya dan penyelesaian masalah kerjaya. Analisis perbandingan antara 

kumpulan mendapati KEB dan KEK lebih berkesan berbanding KK dan tiada perbezaan 

antara KEB dan KEK bagi kedua-dua pemboleh ubah. Di samping itu, dapatan ujian 

susulan yang diberikan selepas empat minggu berakhirnya intervensi MKK-CIP 

menunjukkan berlaku ketekalan dan kestabilan pemboleh ubah ketidakfungsian 

pemikiran kerjaya, sub skala kekeliruan membuat keputusan, kebimbangan komitmen 

dan konflik luaran bagi KEB dan KEK. Begitu juga berlaku ketekalan dan kestabilan 

pemboleh ubah efikasi kendiri kerjaya, sub skala mengenal diri, maklumat pekerjaan, 

pemilihan matlamat pekerjaan, membuat perancangan kerjaya penyelesaian masalah 

kerjaya. Namun begitu, dapatan ujian susulan bagi KEK didapati lebih baik berbanding 

KEB bagi pemboleh ubah ketidakfungsian pemikiran kerjaya dan efikasi kendiri kerjaya. 

 

 

Kajian ini memberi implikasi kepada pihak yang bertanggungjawab untuk merangka 

polisi berkaitan dengan isu kesediaan kerjaya pelajar universiti dengan membangun 

kurikulum yang standard seperti kurikulum yang sedia ada di universiti. Selain itu, 

kaunselor kerjaya di universiti juga dapat mengaplikasikan MKK-CIP sebagai intervensi 

dalam program pembangunan kerjaya. Di samping itu, dapatan kajian ini juga telah 

membuka ruang baru dalam penerokaan teori kerjaya CIP dapat digunakan dalam 

pelaksanaan program pembangunan kerjaya dalam kalangan pelajar universiti. Cadangan 

kepada kajian lanjutan hendaklah dijalankan ke atas kelompok pelajar dari universiti 

awam yang berbeza, dan melibatkan populasi yang lebih besar. Selain itu, fokus kajian 

lanjutan juga adalah dengan membuat perbandingan kesan MKK-CIP dengan intervensi 

lain yang berkaitan. 

Career development of university students in 21st century emphasizes the ability of 

graduate in career planning, making choices and decisions making. They are faced with 

a low career readiness of dysfunctional career thinking and low career self-efficacy 

contributed to the employability of graduates. Career education is a teaching and learning 

activities that are structured to provide more opportunities for students to understand 

themselves and the world of work and improve the ability in career decisions making. 

Therefore, this study aims to examine the effects of psycho-educational career program 

Cognitive Information Processing (CIP) on dysfunctional career thinking and career self-

efficacy   

 

 

The study’s design on a combination of descriptive and true experimental design. 

Descriptive study was used to analyse the level of dysfunctional career thinking and 

career self-efficacy; validity and reliability of Career Readiness Module-Cognitive 

Information Processing (CRM-CIP). While experimental design was used on 

randomized pre test, post test, follow up test and control group design. Cluster random 

sampling was taken in the first stage of sampling involving 260 final year undergraduate 

students. While the sampling of the second stage involving 90 students were selected 

randomly of paired match design in the experimental study of the Big Experimental 

Group (BEG) n = 30, Small Experimental Group (SEG) n = 30 and Control Group (CG) 

n = 30. The samples of BEG and SEG were given treatment of a module for six weeks 

which contains thirteen activities or equivalent to twelve hours but not for CG. The 

questionnaires used to measure career readiness are Career Thoughts Inventory (CTI) 

and Career Decision Self-Efficacy - Short Form (CDSE-SF). Data were analysed using 

descriptive statistics, one-way MANOVA, Repeated-measures ANOVA, ANCOVA, 

Tuckey Post Hoc, and Post Hoc Biofrenni at significant level of .05. 

The research findings showed that the value of content validity coefficient was .955 and 

based on the sub modules/activities was .934. The findings of the pilot test showed that 

the module’s Alpha Cronbach value of reliability was .945. Results of descriptive 

analysis show that the dysfunctional career thinking is high and the self-efficacy of career 

is moderate and high. Results of Repeated-measures ANOVA reveal that the BEG and 

SEG are effective in reducing dysfunctional career thinking, sub-scale of decision-

making confusion, commitment anxiety and external conflict. However, the findings also 

show the effectiveness of BEG and SEG in improving career self-efficacy, subscales of 

knowing yourself, career information, career goals selection, career planning and career 

problem solving. A comparative analysis between the groups indicates that BEG and 

SEG are more effective than CG and no difference between BEG and SEG for both 

variables. In addition, follow up test findings given after four weeks of the intervention 

of CRM-CIP ended, show consistency and stability of variables dysfunctional career 

thinking, sub scale of decision-making confusion, commitment anxiety and external 

conflicts for BEG and SEG. The same also applies to consistency and stability of career 

self-efficacy variables, sub-scale of knowing yourself, career information, career goal 

selection, career planning and career problem solving. However, the follow up test 

findings of SEG was found to be better than BEG for both variables. 

 

 

This study have implications to those responsible in formulating policy on issues related 

to career readiness curriculum of university students by constructing a standard as the 

existing curriculum in universities. In addition, career counselor at the university can 

also apply for CRM-CIP as intervention in career development programs. Moreover, 

these findings have also opened up new space in the exploration of career theory CIP 

that can be used in the implementation of career development programs among university 

students. Suggestions to further research should be conducted on a group of students 

from different public universities, and involving a larger population. In addition, the 

focus of future research is to compare the effects of CRM-CIP with other relevant 

interventions. 

BAB 1 

 

 

PENDAHULUAN 

 

 

1.1 Pengenalan 

 

 

Bab ini membincangkan berkaitan latar belakang kajian, pernyataan masalah, objektif 

kajian, persoalan kajian, hipotesis kajian, kepentingan kajian, dan batasan kajian serta 

definisi pemboleh ubah. Di samping itu, kajian ini bertujuan untuk memahami keperluan 

pembinaan modul kerjaya dan pelaksanaan intervensi kerjaya melalui program kerjaya 

psiko-pendidikan ke atas pelajar ijazah pertama di universiti. 

 

 

1.2 Latar Belakang 

 

 

Perkembangan kerjaya pelajar universiti pada abad ke-21 ini menekankan kemahiran 

teknologi dalam pengetahuan, kemahiran dan keupayaan graduan bagi memenuhi 

keperluan pasaran pekerjaan (Othman Mohamed, 2016); dan pelaksanaan program 

pencegahan dan intervensi yang lebih menyeluruh (Hartung, 2016). Keperluan pasaran 

pekerjaan memerlukan graduan yang kompeten dan berkemahiran dalam bidang masing-

masing (Muhammad Hazrul Ismail, 2012; Ishak Yussof, Ismail Rahmah, & Robiah 

Sidin, 2008; Institut Penyelidikan Pendidikan Tinggi Negara -IPPTN, 2003). Dan ini 

sekaligus menentukan graduan yang memenuhi keperluan pasaran diukur sejauh mana 

graduan universiti mendapatkan pekerjaan selepas tamat pengajian. Sementara keperluan 

pasaran pekerjaan pula dipengaruhi oleh faktor ekonomi, sosial dan persaingan. Akhir-

akhir ini telah diakui dan disahkan graduan yang dilahirkan kurang mempunyai 

pengetahuan dan kemahiran yang diperlukan oleh pasaran pekerjaan (Institut 

Penyelidikan Pendidikan Tinggi Negara -IPPTN 2003; Muhammad Hazrul Ismail 2012; 

Ishak Yussof et al., 2008). Isu graduan menganggur dan sedang mencari pekerjaan 

menjadi hambatan kepada universiti dan pemain industri untuk sama-sama mencari jalan 

penyelesaian (Zaini Ujang, 2009). 

 

 

Kebolehpasaran graduan diukur sejauh mana graduan universiti mendapatkan pekerjaan 

selepas tamat pengajian. Ukuran kebolehpasaran graduan menjadi kayu ukur kepada 

universiti bagi memastikan graduan yang dilahirkan memenuhi keperluan pasaran dan 

mendapat pekerjaan setelah tamat pengajian. Penandarasan universiti melahirkan 

graduan yang kompeten dan berkemahiran tinggi turut mempengaruhi dasar dan polisi 

negara. Faktor guna tenaga dalam kalangan pekerja yang berkelulusan pendidikan tinggi 

untuk mengisi pasaran pekerjaan pada abad ke-21 ini sangat penting bagi memastikan 

negara berada dalam landasan yang tepat menjelang wawasan 2020. Pelbagai dasar yang 

telah diperkenalkan dari semasa ke semasa bagi meningkatkan kebolehpasaran graduan 

demi memastikan agenda transformasi negara dapat dicapai. Salah satu dasar tersebut 

adalah meningkatkan keupayaan pendidikan tinggi dengan melahirkan graduan yang 

kompeten dan berkemahiran tinggi (Morshidi Sirat, 2005; Kerajaan Malaysia, 2011; 

Kementerian Pengajian Tinggi Malaysia, 2012). 



© C
OPYRIG

HT U
PM

2 
 

Sorotan terhadap kajian-kajian lepas mendapati pelajar ijazah pertama di universiti 

mengalami kesediaan kerjaya yang rendah dan sederhana (Maznizam Mansor dan 

Abdullah Mat Rashid, 2013; Zalizan Mohd Jelas, Amla Mohd Salleh, Norzaini Azman, 

Ramlah Hamzah, Rohana Jani, Hanizah Hamzah, Mohd Izwan Mahmud & Zaleha Abd 

Hamid, 2013; Yon, Joeng, & Goh, 2012; Kaur, 2012; Hughes, 2011; Mansor Abu Talib 

& Tan Kit Aun, 2009; Dybwad, 2009; Salami, 2008). Kesediaan kerjaya dipengaruhi 

oleh keupayaan individu untuk membuat pilihan kerjaya yang sesuai dengan mengambil 

kira faktor yang mempengaruhi perkembangan kerjaya seperti keluarga, organisasi, 

sosial dan ekonomi (Sampson, McClain, Musch, & Reardon, 2013; Reardon, Lenz, 

Sampson, & Peterson, 2012; 2006). Oleh itu, kesediaan kerjaya merupakan faktor 

peramal kepada keupayaan dan kebolehan pelajar universiti dalam menyediakan diri 

dengan perancangan dan penerokaan kerjaya yang sistematik.  

 

 

Dalam usaha meningkatkan kesediaan kerjaya pelajar, pihak universiti telah dan sedang 

memainkan peranan dengan menyediakan perkhidmatan bimbingan dan kaunseling 

seperti kaunseling dan bimbingan kerjaya, karnival kerjaya, bengkel kerjaya, program 

intervensi kerjaya dan lain-lain. Bagaimanapun, persoalannya sejauh mana program 

yang sedia ada sekarang mampu meningkatkan kesediaan kerjaya pelajar? Sejauh mana 

sasaran program intervensi kepada pelajar berisiko dijadikan satu agenda penting? Dan 

sejauh mana keberkesanan program kerjaya sedia ada dapat membantu pelajar 

meningkatkan kesediaan kerjaya mereka? Di Amerika Syarikat misalnya kesediaan 

kerjaya dijadikan sebagai satu polisi di institusi pendidikan tinggi. Polisi tersebut adalah 

untuk memastikan setiap pelajar pendidikan tinggi mempunyai kesediaan untuk bekerja 

(Castro, 2013).  

 

 

Situasi yang sama, negara Malaysia juga tidak terkecuali dalam memperkenalkan 

beberapa polisi yang berkaitan seperti Pelan Kebolehpasaran Graduan Kebangsaan 2012 

– 2017 yang bertujuan untuk memastikan tumpuan diberikan kepada penyediaan latihan, 

pengetahuan dan kemahiran yang sesuai dengan keperluan pasaran pekerjaan 

(Kementerian Pengajian Tinggi Malaysia, 2012). Rentetan itu, cabaran universiti pada 

abad ke-21 ini dilihat sebagai landasan terbaik untuk menyediakan latihan dan 

melahirkan graduan yang berpengetahuan, berkemahiran dan berkeupayaan bagi 

memenuhi keperluan ekonomi berasaskan pengetahuan (Carnevale, 2013) dan 

mengaplikasi kemahiran teknologi (Othman Mohamed, 2016; Harris-Bowlsbey, 2013; 

Jome & Philips, 2013). 

 

 

Justeru, perkembangan kerjaya secara umumnya dapat difahami merupakan satu proses 

yang berlaku sepanjang masa dalam kehidupan seseorang. Perkembangan kerjaya pelajar 

pendidikan tinggi merujuk kepada satu proses transisi antara pendidikan tinggi dan 

pasaran pekerjaan (Hooley, Marriott & Sampson, 2011; & Murphy, Blustein, Bohlig, & 

Platte, 2010). Proses peralihan ini memerlukan beberapa tindakan yang perlu dilalui 

dalam perkembangan kerjaya seperti perancangan, penerokaan, pemilihan dan membuat 

keputusan kerjaya (Dyrda, Hambley, Bernes & Huston, 2017; Brown, 2007). Menurut 

Southall, Wason, dan Avery (2016), pelajar melalui kehidupan baru dalam fasa 

pembentukan identiti, konsep kendiri dan kematangan di peringkat dewasa.  Melalui 

proses ini, kesediaan kerjaya pelajar universiti dapat diukur melalui keupayaan mereka 

dalam membuat keputusan kerjaya berdasarkan keyakinan dan kepercayaan diri yang 

tinggi terhadap potensi diri. Keupayaan membuat keputusan kerjaya adalah berkaitan 

dengan pemikiran kerjaya yang melibatkan perasaan, pemikiran, sikap, dan kepercayaan 

ekspektasi (Bullock-yowell, Chason, Sampson, Lenz, & Reardon, 2013). 

Ketidakfungsian pemikiran kerjaya merupakan pemikiran individu yang tidak berfungsi 

yang memberi kesan kepada keupayaan menyelesaikan masalah dan membuat keputusan 

kerjaya. Oleh itu, dengan mengenal pasti pemikiran kerjaya negatif dapat membantu 

merancang strategi intervensi yang sesuai (Andrews, Bullock-Yowell, Dahlen, & 

Nicholson, 2014; Sidiropoulou-Dimakakou, Mylonas, Argyropoulou, & Tampouri, 

2012; Thrift, Ulloa-heath, Reardon, & Peterson, 2012).  

 

 

1.2.1 Latar belakang Institusi Pendidikan Tinggi di Malaysia 

 

 

Institusi Pendidikan Tinggi (IPT) di Malaysia seperti yang ditakrifkan oleh Committee 

to Study, Review and Make Recommendations Concerning the Development and 

Direction of Higher Education in Malaysia, 2006 sebagai universiti, kolej universiti, 

universiti cawangan, kolej, politeknik dan kolej komuniti yang bersifat awam dan swasta. 

Manakala Akta Institusi Pendidikan Tinggi Swasta, 1996 pula mendefinisikan 

pendidikan tinggi atau pendidikan tertiari sebagai ajaran atau latihan tentang atau 

pengajaran kursus pengajian yang membawa kepada penganugerahan sijil, diploma atau 

ijazah sesudah tamat mengikuti dengan jayanya kursus pengajian itu (Zailan Morris & 

Sh. Azad Sh. Attar, 2007). 

 

 

Sementara itu, matlamat pendidikan tinggi di Malaysia pula adalah bertujuan untuk 

memenuhi tuntutan negara bagi melahirkan modal insan yang mahir dan berkelayakan 

(Zailan Morris, 2007). Tuntutan ini memerlukan tenaga manusia yang kompeten dan 

berdaya saing di peringkat global serta sesuai dengan budaya masyarakat setempat. 

Sejarah perkembangan pendidikan tinggi di Malaysia dilihat apabila Universiti Malaya 

yang beroperasi di Kuala Lumpur pada tahun 1949 menjadi pencetus kepada Dasar 

Pendidikan Kebangsaan. Sehubungan itu, jika di sorot kembali Rancangan Malaysia 

Pertama (RMK-1) sehinggalah Rancangan Malaysia Kesepuluh (RMK-10), jelas 

memperlihatkan penekanan pendidikan tinggi semakin progresif dari aspek kuantiti dan 

kualiti. Menurut Lee (2004, dalam Norain Mat Lazim & Nooriah Yusof, 2012) 

menyatakan pembangunan pendidikan tinggi di Malaysia boleh diklasifikasikan kepada 

tiga tahap. Tahap pertama adalah penubuhan universiti semasa pemerintahan British. 

Sementara tahap kedua pada era 1970-an dan 1980-an yang bermatlamat untuk 

mengurangkan jurang penguasaan ekonomi antara kaum melalui strategi pendidikan dan 

tahap ketiga pada tahun 1990-an semasa terbentuknya polisi liberalisasi yang membawa 

kepada penubuhan lebih banyak institusi pengajian tinggi bagi memenuhi permintaan 

terhadap pendidikan tinggi yang semakin meningkat dan pada masa yang sama bagi 

memenuhi keperluan tenaga kerja berkemahiran tinggi.  

 

 

Maklumat terkini dari sumber KPTM terdapat 20 buah universiti awam dan 65 buah 

universiti dan kolej swasta yang mendapat pengiktirafan daripada Agensi Kelayakan 

Malaysia (MQA)- (Kementerian Pendidikan Malaysia, 2014). Kini universiti awam di 

Malaysia dapat diklasifikasi kepada tiga kumpulan utama iaitu Universiti Penyelidikan, 

Universiti Komprehensif dan Universiti Berfokus. Penarafan ini diberikan sesuai dengan 

perkembangan semasa yang mana setiap universiti mempunyai Key Perfomance 

Indicator (KPI) tertentu sebagai penandaarasan kepada pendidikan tinggi di Malaysia 

(Zaini Ujang, 2009). Perancangan dan pelaksanaan Pelan Strategik Pengajian Tinggi 

Negara (PSPTN) menunjukkan peranan universiti kini telah berubah iaitu universiti 

bukan lagi dilihat sebagai gedung ilmu semata-mata, sebaliknya universiti dilihat sebagai 

satu mekanisme penting untuk melonjak negara ke arah status negara lebih maju 

(Kementerian Pendidikan Malaysia, 2010; Norain Mat Lazim & Nooriah Yusof, 2012) 

termasuklah berfungsi sebagai pusat pengajaran, pembelajaran, penyelidikan, 

perundingan dan penerbitan (Zaini Ujang, 2009).  

 

 

Bagi merealisasikan hasrat negara untuk mencapai status negara maju menjelang tahun 

2020, peranan universiti adalah sangat penting dalam menghasilkan modal insan yang 

mempunyai minda kelas pertama serta berupaya untuk melonjakkan prestasi ekonomi 

negara berada pada tahap yang membanggakan (Morshidi Sirat, 2005; & Norliza 

Zakuan, 2010). Misalnya, penandaarasan untuk universiti penyelidikan menjelang tahun 

2020 menganggarkan 35% pekerjaan baru dalam pasaran kerja memerlukan tenaga kerja 

berkemahiran tinggi (Morshidi Sirat, 2005; Kementerian Pendidikan Malaysia, 2012). 

Selain itu, usaha ini sebagai satu transformasi pendidikan tinggi untuk menghasilkan 

siswazah yang dapat memenuhi keperluan tenaga kerja terlatih dan menjadikan Malaysia 

sebagai pusat kecemerlangan serantau dan antarabangsa (Sarjit Kaur, Ambigapathy & 

Haslina Haroon dalam Zailan Moris, 2007).  

 

 

Sementara itu, peranan universiti dalam menyediakan graduan yang kompeten, 

berinovatif dan memenuhi keperluan pasaran kerja adalah sesuatu yang penting bagi 

memastikan graduan mempunyai kemahiran dan pengetahuan tentang pasaran pekerjaan. 

Pembangunan pelajar tidak hanya diukur pada pencapaian akademik yang cemerlang 

tetapi mempunyai kemahiran dan kualiti yang diperlukan oleh industri dan pasaran 

pekerjaan (Ishak Yusoff et al., 2008; Muhammad Hazrul Ismail, 2012; Arshad Ayub 

2013; Jim Steward & Vanessa Knowles, 2000). Antara kemahiran dan kualiti yang 

diperlukan oleh industri dan pasaran pekerjaan adalah kemahiran bahasa, kemahiran 

komunikasi, kemahiran berfikir, kemahiran merancang dan mentadbir, dan kemahiran 

dalam teknologi komunikasi dan maklumat (Institut Penyelidikan Pendidikan Tinggi 

Negara - IPPTN, 2003; Kementerian Pengajian Tinggi Malaysia, 2012). Sementara itu, 

Zaini Ujang (2009) menjelaskan graduan yang mempunyai pasaran kerja adalah mereka 

yang memiliki kemahiran berfikir, keupayaan berhujah, kesantaian berkomunikasi, 

pencinta ilmu, perwatakan mulia dan pencari ilmu.  

 

 

Justeru itu, dengan merujuk pada Pelan Pendidikan Malaysia 2013 – 2025 (Malaysia 

Education Blueprint, 2013), menunjukkan berlaku 70% peningkatan jumlah enrolmen di 

peringkat tertiari lebih 10 tahun kepada 1.1 juta pelajar dan 30% enrolmen di KPM (IPT, 

KK dan Politeknik). Data ini menggambarkan berlaku peningkatan enam kali ganda 

enrolmen untuk program ijazah sarjana muda dalam tempoh 1990 hingga 2010 

menjelang tahun 2020. Sementara Kesatuan Eropah (European Union-EU) 

menganggarkan 35% pekerjaan baru memerlukan kelayakan kemahiran tinggi. 

Bagaimana pun, jika dilihat kepada jumlah tenaga kerja graduan pendidikan tinggi dalam 

pasaran kerja menunjukkan hanya 25% di mana masih terdapat jurang 4% berdasarkan 

purata 27.4% yang ditetapkan untuk mencapai Negara berpendapatan tinggi. Bagaimana 

pun berbeza dengan Negara seperti Singapura, Korea, Findland, United States, Australia 

dan United Kingdom yang telah melepasi purata di mana secara purata mempunyai 

tenaga kerja yang berpendidikan tinggi. Negara Malaysia dan Hong Kong masih 

memperlihatkan jurang antara 4 – 5% belum mencapai tahap tenaga kerja yang 

berpengetahuan dan berkemahiran tinggi (RMK10, 2010). Situasi ini dapat menjelaskan 

bagaimana jurang tersebut perlu diatasi walaupun IPT telah melahirkan bilangan graduan 

setiap tahun. Berdasarkan data tersebut, menjelaskan bahawa cabaran universiti perlu 

seiring dengan tuntutan semasa iaitu dapat menyediakan pelajar yang berkemahiran dan 

kompeten sesuai dengan keperluan pasaran pekerjaan semasa (Carnevale, 2013; Piket, 

2012; & Zaini Ujang, 2009).  

 

 

1.2.2 Trend Kebolehpasaran Graduan 

 

 

Harvey (2001) mentakrifkan kebolehpasaran siswazah merujuk kepada keupayaan 

individu siswazah untuk memiliki, memperkemaskan dan menumpukan segala 

kemahiran untuk mendapatkan pekerjaan. Umumnya, ciri-ciri kebolehpasaran graduan 

diukur berdasarkan kebolehkerjaan dalam konteks sesuatu tempoh masa yang tertentu. 

Pelan Induk Kebolehpasaran Graduan Kebangsaan 2012 - 2017 (Kementerian Pengajian 

Tinggi Malaysia, 2012) mendefinisikan kebolehpasaran merujuk kepada pekerjaan dan 

keupayaan individu mendapatkan pekerjaan dalam industri. Dalam konteks pendidikan 

tinggi, kebolehpasaran graduan menjadi salah satu agenda penting dalam 

mentransformasi pendidikan tinggi dalam negara. Isu ini mendapat perhatian kerana 

ukuran kualiti pendidikan salah satunya merujuk kepada sejauh mana graduan yang 

dilahirkan dapat dipasarkan dalam industri (Morshidi Sirat, 2005; Zaini Ujang, 2009; & 

Kementerian Pengajian Tinggi Malaysia, 2012). 

 

 

Berdasarkan keseriusan isu ini, kerajaan Malaysia telah memberi fokus pada isu ini 

dalam agenda untuk mentransformasi pendidikan melalui memperkasa kemahiran dan 

kecekapan graduan yang dihasilkan oleh setiap institusi pengajian tinggi. Kepentingan 

isu ini dapat dilihat dalam polisi yang ditetapkan oleh Performance Management and 

Delivery Unit (PEMANDU) yang mensasarkan sebanyak 75% graduan bekerja selepas 

enam bulan menamatkan pengajian yang dijadikan kayu ukur kepada kebolehpasaran 

mengikut universiti dan bidang pengajian (Institut Penyelidikan Pendidikan Tinggi 

Negara -IPPTN, 2003). PEMANDU merupakan unit di bawah Jabatan Perdana Menteri 

yang bertanggungjawab untuk memantau agenda Government Transformation 

Programme (GTP) dan Economic Transformation Programme (ETP). 

 

 

Trend semasa menurut Laporan Kajian Pengesanan Graduan (LKPG) menunjukkan 

graduan tidak bekerja selepas tamat pengajian adalah secara purata 31%. Pecahan 

mengikuti tahun bagi tempoh 2006 hingga 2014 adalah seperti berikut 2006 (36.4%), 

2007 (30%), 2008 (25%), 2009 (29.16), 2010 (25.62%), 2011 (24.62%), 2012 (28.57%), 

2013 (31.42%) dan 2014 (31%). Berdasarkan trend semasa menunjukkan peratusan 

graduan yang belum bekerja dalam lingkungan 31% dan ini menggambarkan sasaran 

75% graduan bekerja selepas tamat pengajian belum dicapai sepenuhnya. Perkara yang 

sama dinyatakan juga dalam Pelan Strategik Pendidikan Tinggi Negara (PSPTN) juga 

ada menegaskan dalam CAP 8 iaitu memberi fokus kepada kebolehpasaran graduan.  

 

 

Manakala ukuran negara maju mengikut ETP dan GTP adalah bersandarkan sasaran 

bilangan pelajar ijazah pertama dan kebolehpasaran. Dasar-dasar ini bagi menyokong 

negara mencapai Wawasan 2020. Antara faktor-faktor mengapa keluaran institusi 

pendidikan tinggi sukar mendapat tempat di pasaran pekerjaan adalah kerana mereka 

tidak mempunyai keupayaan meyakinkan majikan dari segi keperibadian, penampilan, 

keyakinan diri, tidak mahir berkomunikasi, tiada kemahiran membuat keputusan dan 

tidak mampu bekerja secara berkumpulan (Institut Penyelidikan Pendidikan Tinggi 

Negara -IPPTN, 2003). Situasi ini turut memberi implikasi bahawa ijazah bukan lagi 

tiket untuk mendapatkan peluang pekerjaan tetapi majikan memerlukan graduan yang 

mempunyai pengetahuan dan kemahiran generik. Dalam konteks ini, graduan yang 

mempunyai kesediaan kerjaya yang tinggi dapat memenuhi keperluan majikan (Dyrda, 

et al., 2017). Sebaliknya graduan yang mempunyai tahap kesediaan yang rendah seperti 

tidak yakin, sikap negatif, tidak ada kemahiran mencari kerja dan masalah kemahiran 

komunikasi (Norida et al., 2014). 

 

 

Tambahan pula dengan merujuk Pelan Induk Kebolehpasaran Graduan 2012 – 2017 

(Kementerian Pengajian Tinggi Malaysia, 2012) menjelaskan bahawa graduan perlu 

mempunyai kemahiran kasar dan kemahiran insaniah. Kemahiran kasar yang diperlukan 

adalah seperti penyediaan pekerjaan sementara, literasi, pengurusan masa, kemahiran 

penyelidikan, kemahiran komputer, membantu mendapatkan penempatan latihan dan 

kerja, hubungan dengan majikan, penulisan resume, memberi bantuan dalam pencarian 

kerja, karnival kerjaya dan teknik pencarian kerja. Sementara kemahiran insaniah adalah 

kemahiran seperti kerja berpasukan, pembentangan, membuat keputusan, komunikasi, 

memahami bidang kerjaya, kemahiran temu duga dan perancangan dan pengenalpastian 

kerjaya. Kemahiran tersebut merupakan ukuran kepada  tahap kebolehpasaran graduan 

yang diperlukan oleh pasaran pekerjaan (Noriah Yusof, Norain Mat Lazim, & Zakiah 

Jamaluddin, 2013; Muhammad Hazrul Ismail, 2012; Karoly & Panis, 2004). 

 

 

Manakala kajian oleh Institut Penyelidikan Pendidikan Tinggi Negara (IPPTN, 2003) 

berkaitan dengan kajian masalah pengangguran dalam kalangan siswazah menunjukkan 

graduan kurang inisiatif untuk meneroka pasaran kerja selepas tamat pengajian 

terutamanya bagi graduan yang belum bekerja. Selain itu, mereka dalam kategori ini juga 

tidak mempunyai motivasi untuk berubah daripada kerja makan gaji kepada meneroka 

peluang atau sumber baru dalam pasaran kerja. Di samping itu, mereka yang tidak 

bekerja juga mempunyai pemikiran kerjaya yang negatif terhadap diri dan persekitaran 

pekerjaan. Dalam situasi ini, dapat dijelaskan mereka tidak ada motivasi, kurang 

keyakinan dan tidak percaya kepada kemampuan diri untuk melakukan atau 

melaksanakan sesuatu aktiviti dan mengambil tindakan.  

 

 

Dalam konteks perkembangan kerjaya, graduan yang tidak bekerja selepas tamat belajar 

adalah tidak mempunyai tahap kesedaran kerjaya dan kematangan kerjaya yang tinggi 

(IPPTN, 2003) di samping mempunyai pemikiran kerjaya negatif (Reardon et al., 2013; 

Sampson et al., 2012; Kleiman 2004; Sidiropoulou-Dimakakou et al., 2012) dan efikasi 

kendiri kerjaya rendah dan sederhana (Zalizan Mohd Jelas et al., 2013). Rentetan itu, 

KPTM telah melaksanakan beberapa program untuk meningkatkan kebolehpasaran 

graduan antaranya adalah latihan industri, apprenticeship, finishing school dan latihan 

keusahawanan. Usaha ini sebagai satu tindakan terhadap Pelan Induk Kebolehpasaran 

Graduan 2012 – 2017 (Kementerian Pengajian Tinggi Malaysia, 2012). Umumnya 

program ini adalah bertujuan untuk meningkatkan keupayaan graduan dalam marketable 

dan employable dalam pasaran kerja. Selain itu, terdapat juga program sangkutan dan 

kursus pendek yang dilaksanakan pada graduan yang belum mendapat pekerjaan.  

 

 

1.2.3 Peranan Universiti dan Isu Kebolehpasaran Graduan 

 

 

Peranan pendidikan tinggi di Malaysia berdasarkan Rancangan Malaysia Kesembilan 

(RMK-9), Rancangan Malaysia Kesepuluh (RMK-10) dan Rancangan Malaysia 

Kesebelas (RMK-11) adalah untuk mencapai negara maju memerlukan tenaga kerja yang 

mempunyai pendidikan tinggi yang berpengetahuan dan berinovasi, mempunyai 

kemahiran yang tinggi dalam teknikal dan profesional, dan tahap produktiviti yang tinggi 

(RMK-9, 2005; RMK-10, 2010; dan RMK-11, 2015). Sementara dalam tempoh lima 

tahun dari sekarang untuk mencapai visi 2020, perlunya peningkatan kepada 35% tenaga 

kerja di peringkat pendidikan tinggi yang mempunyai pengetahuan dan kemahiran 

tinggi. Ini adalah penting untuk memastikan negara dapat menyediakan jumlah tenaga 

kerja berpendidikan tinggi yang mencukupi.  

 

 

Menurut Sufean Hussin dan Norliza Zakuan (2009), menjelaskan bahawa sesebuah 

Negara yang ingin mencapai Negara maju perlu meningkatkan kapasiti pendidikan 

tertiari terutama di peringkat pendidikan ijazah pertama bagi melahirkan tenaga kerja 

yang berkemahiran tinggi. Dalam teori “human capital” menjelaskan situasi di mana 

pendidikan tinggi yang dimiliki oleh tenaga kerja akan menyumbang kepada 

pertumbuhan ekonomi Negara (Schultz, 1961; Becker, 1983, dlm. Sufean Hussin & 

Norliza Zakuan, 2009). Oleh itu, secara kritisnya memperlihatkan transformasi ekonomi 

negara memerlukan tenaga kerja yang berpendidikan tinggi dan sekali gus menuntut 

kepada peranan universiti sebagai agen transformasi negara dalam menghasilkan tenaga 

kerja yang memenuhi kebolehpasaran dan kebolehdapatan kerja (Norain Mat Lazim & 

Nooriah Yusof, 2012; Latisha Asmaak Shafie & Surina Nayan, 2010). Dalam Rancangan 

Malaysia Kesembilan 2006 - 2010 (RMK-9, 2005) teras kedua iaitu untuk meningkatkan 

keupayaan pengetahuan dan inovasi Negara serta memupuk “minda kelas pertama” 

dengan memfokus kepada tindakan meningkatkan keupayaan siswazah tempatan 

mendapat pekerjaan, keperluan bagi program latihan praktikal dan penempatan di 

industri. 

 

 

Polisi dan idea ini terus konsisten dalam pelaksanaan Rancangan Malaysia Kesepuluh 

2011 - 2015 (RMK-10, 2010) jelas sekali lagi memberi penekanan kepada melahirkan 

modal insan yang boleh menyumbang kepada negara mencapai pendapatan tinggi 

berteraskan wawasan 2020. Penekanan kepada peranan pendidikan tinggi untuk 

memastikan graduan yang dilahirkan adalah kompeten dan seterusnya dapat meningkat 

kebolehpasaran kerja. Seterusnya penekanan juga diberikan terhadap sasaran bilangan 

graduan dan kebolehpasaran dengan penetapan sasaran 70% graduan bekerja selepas 

enam bulan tamat berdasarkan ETP dan GTP. Bagi merealisasikan tujuan berikut, 

beberapa dasar atau polisi berkaitan pelaksanaan terhadap saranan tersebut telah 

diperkenalkan untuk membantu graduan yang kompeten dan memenuhi ciri 

kebolehpasaran antaranya seperti Pelan Tindakan Fasa 2 dalam Pelan Strategik 

Pengajian Tinggi Negara (PSPTN) ini akan terus memperkukuh dan memperkasa sektor 

pengajian tinggi negara sepanjang Rancangan Malaysia Kesepuluh (RMK-10) bagi 

tempoh 2011 – 2015 dan Pelan Kebolehpasaran Graduan (KPTM, 2012). Sementara 

dalam Pelan Strategik Pendidikan Tinggi Negara Fasa 2 bagi tempoh 2011 - 2015 

(PSPTN, 2011) juga memberi penekanan secara serius untuk meningkatkan 

kebolehpasaran graduan dengan menjalankan kajian pengesanan graduan yang bermula 

pada tahun 2006 sehingga sekarang. Tujuan kajian kebolepasaran graduan ini dijalankan 

adalah untuk memahami trend kebolehpasaran graduan dan sekaligus dapat merancang 

dan merangka program penambahbaikan sama ada melalui kursus-kursus kurikulum 

mahupun kokurikulum.  

 

 

Kepentingan pendidikan tinggi dalam menghasilkan graduan yang berpengetahuan dan 

kompeten dalam abad ke-21 ini terus diperkukuhkan melalui Pelan Induk Pendidikan 

Tinggi 2015 – 2025 yang akan seiring bergerak dengan Pelan Pembangunan Pendidikan 

Malaysia 2015 – 2025 (peringkat pra sekolah hingga lepas menengah) yang telah 

dilancarkan pada tahun 2013. Transformasi pendidikan yang berasaskan pemikiran asas 

tinggi yang telah diterapkan di peringkat pendidikan asas hinggalah pendidikan tinggi 

dapat memastikan transformasi negara dapat dicapai oleh negara (Malaysia Education 

Blueprint, 2013; Nur Anisah Abdullah & Syukran Abdul Rahman, 2011; Kementerian 

Pendidikan Malaysia, 2010; & Morshidi Sirat, 2005). 

 

 

Dalam konteks ini, universiti berperanan dalam menyediakan graduan yang kompeten, 

berinovatif dan memenuhi keperluan pasaran kerja adalah sesuatu yang penting bagi 

memastikan graduan mempunyai kemahiran dan pengetahuan tentang pasaran pekerjaan. 

Pembangunan pelajar tidak hanya dilihat kepada pencapaian akademik yang cemerlang 

tetapi mempunyai kemahiran dan kualiti yang diperlukan oleh industri dan pasaran 

pekerjaan (Atri Kumar, 2007; Jim Steward & Vanessa Knowles, 2000) graduan yang 

mempunyai kesediaan kerjaya yang tinggi dapat memenuhi keperluan majikan (Norida 

et al., 2014). Segala usaha tersebut adalah untuk menerapkan kemahiran tinggi dalam 

kalangan pelajar, maka perlu diterjemahkan dalam bentuk pelaksanaan di peringkat 

institusi. Dari aspek akademik, penambahbaikan kurikulum melalui kajian pasaran kerja 

dan kerjasama dengan industri telah dan sedang dilaksanakan. Manakala perkhidmatan 

pembangunan kerjaya juga penting dalam memastikan pelajar dapat menggarap 

pencapaian akademik dan pembangunan kemahiran tinggi. Dalam erti kata lain, 

perkembangan kerjaya pelajar perlu dilihat secara holistik disamping faktor luaran 

seperti polisi dan ekonomi semasa, faktor individu seperti kesediaan kerjaya termasuklah 

minat kerjaya, kematangan kerjaya, efikasi kendiri kerjaya, pilihan kerjaya dan membuat 

keputusan kerjaya yang menyumbang kepada kepada peningkatan kemahiran tinggi 

graduan.  

 

 

Sebagai perbandingan dalam konteks luar negara di mana terdapat beberapa polisi yang 

digubal dan diperkenalkan yang bertujuan untuk meningkatkan keupayaan 

kebolehpasaran graduan pendidikan tinggi. Menurut Lombardi, Kowitt, dan Staples 

(2014) di United States terdapat 45 negeri yang menggunakan kursus standard iaitu 

Common Core State Standards (CCSS; National Governors Association [NGA] & 

Council of Chief State School Officers [CCSSO], 2010) yang bertujuan untuk (i) 

memastikan pentingnya kandungan pengetahuan dan kemahiran pelajar perlu untuk 

mencapai kejayaan di kolej dan dalam kerjaya; (ii) prevalen yang tinggi dalam 

lingkungan 30 – 60 graduan sekolah tinggi yang tidak mempunyai kesediaan kerjaya 

yang memerlukan pendidikan pemulihan apabila memasuki kolej; dan jangkaan bahawa 

kerjaya masa hadapan akan memerlukan kemahiran kerja abad ke-21.  

Berdasarkan perbincangan tersebut, memperlihatkan graduan universiti kini 

memerlukan pengetahuan dan kemahiran yang sesuai dengan pasaran kerja pada abad 

ke-21 ini, antaranya kecekapan kognitif termasuklah pengetahuan mendalam dalam 

bidang yang diceburi, kemahiran penyelesaian masalah dan membuat keputusan dan 

keupayaan mengekalkan sifat-sifat peribadi berkaitan dengan seseuatu kerjaya 

(Carnevale, 2013). Oleh itu, dengan memiliki segala kemahiran yang diperlukan 

memberi tiga implikasi yang besar iaitu (i) graduan mempunyai keyakinan dan 

kepercayaan diri yang tinggi untuk mengimbangkan potensi diri; (ii) keselarasan 

keperluan kemahiran antara majikan dengan graduan dan; (iii) kualiti pendidikan tinggi 

dapat ditingkatkan. 

 

 

1.2.4 Kesediaan Kerjaya 

 

 

Kini perancangan kerjaya menjadi lebih rumit dan komplek memandangkan pola dalam 

dunia pekerjaan sentiasa berubah mengikut arus pembangunan Negara. Perancangan 

kerjaya yang baik ialah perancangan yang realistik dan mempunyai matlamat yang jelas. 

Perancangan yang baik juga menandakan seorang pelajar itu mempunyai tahap 

kematangan kerjaya yang tinggi, (Rohany Nasir, 2003). Kepentingan merancang kerjaya 

secara sistematik lebih diperlukan terutamanya apabila aspek ini dikaitkan dengan 

matlamat pencapaian Wawasan 2020 iaitu untuk menjadikan Negara Malaysia sebagai 

sebuah Negara industri seperti yang terdapat dalam sembilan cabaran Wawasan 2020 

tersebut. Kenyataan ini menguatkan lagi hujah agar penerokaan dan perancangan kerjaya 

diberi keutamaan dalam program perkembangan kerjaya kerana ianya dianggap relevan 

dengan keperluan semasa negara. Kepuasan, motivasi, kecemerlangan dan produktiviti 

sangat bergantung kepada keselarasan antara individu dengan persekitaran pendidikan 

dan alam pekerjaan (Sidek Mohd Noah, 2002). 

 

 

Cabaran universiti masa kini sesuai dengan keperluan semasa untuk, menyedia pelajar 

dengan kemahiran yang sesuai dengan minat, kebolehan dan bakat mereka, 

meningkatkan kemahiran membuat keputusan dan kemahiran mencari maklumat, serta 

hubungan interpersonal (Suradi Salim, 1996). Faktor tersebut merupakan elemen yang 

dapat mengukur kesediaan kerjaya pelajar dalam proses membuat perancangan kerjaya. 

Kesediaan kerjaya merupakan keupayaan individu untuk membuat pilihan kerjaya yang 

sesuai dengan mengambil kira faktor yang mempengaruhi perkembangan kerjaya seperti 

keluarga, organisasi, sosial dan ekonomi (Sampson, Peterson, Reardon, & Lenz, 2002; 

Sampson et al., 2013).  

 

 

Sementara Gysbers, (2013) pula menjelaskan kesediaan kerjaya merujuk kepada 

individu mengetahui kepentingan kejayaan atau pencapaian yang baik di universiti dan 

tamat belajar. Kefahaman ini membantu mereka untuk meneroka diri dan peluang-

peluang pasaran kerja dengan mengikuti program kerjaya. Lantaran itu, Gysbers dan 

Lapan (2009) telah mengenal pasti enam kemahiran kesediaan kerjaya iaitu kecekapan 

sosial, kemahiran kepelbagaian, tabiat kerja positif, kualiti peribadi, personaliti dan 

emosi, dan keusahawanan. Selain itu, Lombardi, Conley, Seburn, dan Downs, (2012) 

dan Conley, (2011) telah mendefinisi kesediaan kerjaya sebagai pengetahuan, kemahiran 

dan strategi pembelajaran dalam konteks permulaan belajar/latihan dalam laluan kerjaya 

termasuklah bersedia bekerja, latihan dalam pekerjaan jangkaan asas berkaitan dengan 

tingkah laku di tempat kerja dan pengetahuan spesifik. Bagaimana pun Bullock-yowell, 

Chason, Sampson, Lenz, dan Reardon, (2013); dan Conley (2010) menyatakan kesediaan 

kerjaya merupakan strategi kognitif seperti kebolehan membuat interpretasi, 

penyelesaian masalah dan keupayaan membuat keputusan.  

 

 

Keupayaan membuat keputusan kerjaya adalah berkaitan dengan pemikiran kerjaya yang 

melibatkan perasaan, pemikiran, sikap, dan kepercayaan ekspektasi (Bullock-yowell et 

al., 2013). Pemikiran kerjaya yang negatif merupakan pemikiran individu yang tidak 

berfungsi memberi kesan kepada membuat keputusan kerjaya dan keupayaan 

menyelesaikan masalah. Individu yang mempunyai efikasi membuat keputusan kerjaya 

yang rendah berkecenderungan mempunyai pemikiran kerjaya yang negatif (Hang Jo, 

Young-An Ra, Juyoung Lee, & Won Ho Kim, 2016; Boyoung Kim, Bo Hyun Lee, 

Gyuyoung Ha, Hong Kwon Lee, & Sang Min Lee, 2015). Makanya, dengan mengenal 

pasti pemikiran kerjaya negatif dapat membantu merancang strategi intervensi yang 

sesuai (Andrews, 2014; Sidiropoulou-Dimakakou et al., 2012; Thrift et al., 2012).  

 

 

Manakala pemboleh ubah efikasi kendiri pula ditakrifkan sebagai individu dapat 

membuat pertimbangan keupayaan-keupayaan mereka untuk menyusun dan 

melaksanakan jalan tindakan yang dikehendaki untuk mencapai matlamat yang dihajati. 

Ianya bukan sahaja memiliki kemahiran dan pengetahuan berkaitan kerjayanya, tetapi 

juga mampu untuk membuat pertimbangan-pertimbangan yang perlu dilakukan 

berdasarkan ilmu pengetahuan dan kemahiran-kemahiran yang dimiliki (Bandura, 1986). 

Bandura (2003) menjelaskan lagi tentang fungsi efikasi kendiri yang berperanan sebagai 

pengatur yang melibatkan proses-proses pemikiran, dorongan motivasi, afektif dan 

fisiologi. Individu sentiasa mencari peluang untuk meningkatkan prestasi diri dengan 

mewujudkan keyakinan dan kepercayaan terhadap sesuatu tindakan. Faktor inilah yang 

mendorong inidividu bertindak berdasarkan tahap keyakinan dan kepercayaan diri 

terhadap sesuatu tugasan atau aktiviti.  

 

Keupayaan membuat keputusan kerjaya adalah berkaitan dengan pemikiran kerjaya yang 

melibatkan perasaan, pemikiran, sikap, dan kepercayaan ekspektasi (Bullock-yowell et 

al., 2013). Bagaimana pun, pemikiran kerjaya yang negatif merupakan pemikiran 

individu yang tidak berfungsi dan memberi kesan kepada proses membuat keputusan 

kerjaya dan keupayaan menyelesaikan masalah. Individu yang mempunyai efikasi 

membuat keputusan kerjaya rendah berkecenderungan mempunyai pemikiran kerjaya 

yang negatif. Oleh itu, dengan mengenal pasti pemikiran kerjaya negatif dapat 

merancang strategi intervensi yang sesuai (Hang Jo et al., 2016; Andrews et al., 2014; 

Sidiropoulou-Dimakakou, et al., 2012; Thrift, et al., 2012). Sementara konsep efikasi 

kendiri pula ditakrifkan sebagai individu dapat membuat pertimbangan keupayaan-

keupayaan mereka untuk menyusun dan melaksanakan jalan tindakan yang dikehendaki 

untuk mencapai matlamat yang dihajati. Ianya bukan sahaja memiliki kemahiran dan 

pengetahuan berkaitan kerjayanya, tetapi juga mampu untuk membuat pertimbangan-

pertimbangan yang perlu dilakukan berdasarkan ilmu pengetahuan dan kemahiran-

kemahiran yang dimiliki (Bandura, 1986). Fungsi efikasi kendiri berperanan sebagai 

pengatur yang melibatkan proses-proses pemikiran, dorongan motivasi, afektif dan 

fisiologi. Individu sentiasa mencari peluang untuk meningkatkan prestasi diri dengan 

mewujudkan keyakinan dan kepercayaan terhadap sesuatu tindakan. Faktor inilah yang 

mendorong individu bertindak berdasarkan tahap keyakinan dan kepercayaan diri 

terhadap sesuatu tugasan atau aktiviti.  

 

 

Perbincangan tersebut menjelaskan pemikiran kerjaya dan efikasi kendiri kerjaya 

merupakan elemen yang dapat mengukur tahap kesediaan kerjaya dalam proses 

perkembangan kerjaya individu dan elemen ini boleh dipelajari dan dipertingkatkan 

melalui satu kaedah yang sistematik. Menurut Kristin, (2009) menyatakan pemboleh 

ubah efikasi kendiri mempunyai perkaitan yang rapat dengan pemboleh ubah pemikiran 

kerjaya. Individu yang mempunyai efikasi kendiri yang tinggi juga mempunyai 

pemikiran kerjaya yang positif. Sebaliknya, mereka yang mempunyai efikasi kendiri 

yang rendah sukar untuk membuat keputusan kerjaya dan mengelak untuk terlibat 

dengan aktiviti membuat keputusan kerjaya kerana mereka merasakan tidak mempunyai 

keupayaan dan keyakinan dengan diri dan kesannya meningkatkan tekanan dan 

kebimbangan (Atta, Akhter, Shujja, & Shujaat, 2013). 

 

 

Secara keseluruhannya, dapatlah dirumuskan bahawa perkembangan kerjaya pelajar 

universiti dapat dijelaskan berada pada peringkat kritikal dalam proses membuat 

keputusan kerjaya. Mereka berada pada tahap transisi antara pendidikan dan kerjaya 

dalam tempoh 3 – 6 tahun (Hooley, et al., 2011; & Murphy, et al., 2010). Selain dari 

faktor pencapaian akademik, perancangan kerjaya merupakan faktor penting yang perlu 

diberi perhatian oleh mereka. Jika disorot kembali kemahiran kebolehpasaran graduan 

yang diperlukan oleh pasaran kerja pada abad ke-21 ini jelas menggambarkan pelajar 

IPT sekarang ini perlu mempersiapkan diri dengan kemahiran tinggi (IPPTN, 2003). 

Situasi ini dapat difahami bahawa terdapat faktor psikologi dalam perkembangan kerjaya 

yang boleh dikaitkan dengan keupayaan membuat keputusan kerjaya dan efikasi kendiri 

kerjaya. Keupayaan membuat keputusan kerjaya dan efikasi kendiri kerjaya boleh 

ditingkatkan melalui pendidikan samaada secara formal atau pun tidak formal. 

Pendidikan secara formal adalah penerapan dalam kurikulum kerja kursus atau program. 

Kursus kerjaya dapat membantu pelajar meingkatkan keupayaan dalam membuat 

penerokaan kerjaya (Raysen Cheung & Qiuping Jin, 2016); meningkatkan kesediaan 

kerjaya (Reardon, 2015).  

 

 

Sementara pendidikan secara tidak formal adalah melalui program perkembangan 

kerjaya seperti bengkel/ceramah kerjaya (penulisan resume, menghadiri temuduga, job 

hunting, dan sebagainya). Dengan memahami keperluan pelajar dalam membuat 

keputusan kerjaya dapat membantu mereka untuk merancang dan membina intervensi 

kerjaya yang sesuai (Niles & Harris-Bowlsbey, 2013; Whiston & Blustein, 2013). 

Program perkembangan kerjaya yang sesuai seperti kursus kerjaya dalam bentuk 

kurikulum dapat membantu pelajar meningkatkan keupayaan mereka membuat 

perancangan kerjaya dan lebih bersedia menghadapi alam pekerjaan (Reardon, Melvin, 

Mc Clain, Peterson & Bowman (2015); serta mengurus penempatan kerjaya (Taylor & 

Hooley, 2014). Jesser (1976), mencadangkan pembangunan program kerjaya perlu 

melibatkan fasa-fasa seperti (i) membuat perancangan awal; (ii) menjalankan kajian 

analisis keperluan; (iii) mereka bentuk program kerjaya yang sesuai; (iv) melaksanakan 

program kerjaya; dan (v) menilai dan menyemak hasil program. 

Program kerjaya adalah bertujuan untuk menyediakan pendidikan kerjaya kepada pelajar 

berkaitan dengan kesedaran tentang dunia pekerjaan, orientasi luas untuk pekerjaan 

(profesional dan bukan profesional), penerokaan yang mendalam terhadap kelompok 

terpilih, kesediaan kerjaya dan pemahaman tentang sistem ekonomi di mana pekerjaan 

adalah sebahagian dan penempatan semua untuk pelajar (Brown, 2007). Sementara, 

modul didefinisikan sebagai satu set lengkap dan unit bebas yang dirancang dalam 

aktiviti pembelajaran untuk membantu pelajar mencapai objektif yang ditetapkan 

(Goldschmid & Goldschmid 1972). Russell (1974) mendefinisikan modul sebagai satu 

pakej pengajaran berkaitan dengan satu unit konsep mata pelajaran. Dengan 

menggunakan modul sebagai intervensi dalam program kerjaya merupakan satu 

pendekatan yang berstruktur dan terancang. Telah terbukti, bahawa program kerjaya 

dapat meningkatkan kesediaan kerjaya pelajar khususnya dalam aspek perancangan 

kerjaya bagi memenuhi keperluan pasaran pekerjaan (Hansen, Jackson, & Pedersen, 

2016; Greene & Staff, 2012). 

 

 

1.3 Pernyataan Masalah 

 

 

Kajian-kajian lepas mendapati pelajar universiti awam berhadapan dengan isu kesediaan 

kerjaya. Isu ini ada kaitannya dengan proses perkembangan kerjaya pelajar ijazah 

pertama di universiti dalam tempoh pengajian antara 3 hingga 6 tahun. Tempoh ini juga 

disebut sebagai transisi antara pendidikan dan kerjaya yang memerlukan pelajar 

mempunyai kesediaan kerjaya yang tinggi (Dyrda, et al., 2017). Dalam konteks ini, 

kesediaan kerjaya pelajar universiti diukur berdasarkan pemboleh ubah keupayaan 

ketidakfungsian pemikiran kerjaya dan efikasi kendiri kerjaya. Kedua-dua pemboleh 

ubah ini dapat menentukan perkembangan kerjaya seseorang (Hirschi, Herrmann dan 

Keller, 2015; Sampson et al., 2013). Di samping itu, kesediaan kerjaya juga dipengaruhi 

oleh faktor luaran iaitu keluarga, sosial, ekonomi dan organisasi (Sampson et al., 2013). 

Terdapat pelajar yang mengikuti bidang pengajian bukan pilihan diri sendiri tetapi 

disebabkan oleh faktor lain seperti ibu bapa, ahli keluarga (Sampson et al., 2013; Fan, 

Cheung, Leong, & Cheung, 2014), ikutan rakan, kelayakan dan pencapaian akademik di 

peringkat sekolah menengah (Zalizan Mohd Jelas et al., 2013).  

 

 

Kajian lepas mendapati pelajar universiti kurang berkeyakinan pada tahap keupayaan 

mereka sendiri untuk berjaya dalam akademik dan menjalankan tugas-tugas mereka 

dalam kerjaya yang ingin diceburi (Amla Mohd Salleh, 2010; & Zalizan, et al., 2013). 

Di samping, tahap kematangan kerjaya, efikasi kendiri kerjaya dan keupayaan membuat 

keputusan kerjaya responden kajian berada pada tahap sederhana dan rendah (Mohd 

Izwan Mahmud, Amla Mohd Salleh, Zalizan Mohd Jelas, Norzaini Azman & Abu Yazid 

Abu Bakar, 2016; Zalizan Mohd Jelas et al., 2013). Terdapat juga pelajar yang kurang 

keyakinan untuk membuat pemilihan kerjaya diri sendiri, efikasi kendirinya yang lemah 

menyebabkan kesukaran untuk menampakkan bentuk-bentuk tugasan kerjaya yang ingin 

dipilih (Kristin, 2013; & Sidiropoulou-Dimakakoulou et al., 2012). Faktor-faktor ini 

merupakan penyumbang kepada ketidakupayaan graduan untuk membuat keputusan 

kerjaya kerana mempunyai pemikiran kerjaya yang negatif (IPPTN, 2003; & Sampson 

et al., 2013).  

Hasil penelitian terhadap Laporan Kajian Pengesanan Graduan (LKPG) antara tahun 

2006 hingga 2014 memperlihatkan trend tidak berubah di mana graduan yang tidak 

bekerja selepas enam bulan tamat pengajian (Kementerian Pendidikan Tinggi, 2007, 

2008, 2009, 2010, 2011, 2012, 2013, 2014 & 2015). Di samping itu terdapat juga graduan 

yang bekerja pula, bekerja dalam bidang yang tidak sesuai dengan pendidikan di 

universiti (Norida et al., 2014). Isu ini mendapat perhatian pihak universiti dan 

kementerian dalam mencari jalan penyelesaian bagi menangani isu graduan yang tidak 

mendapat pekerjaan selepas enam bulan tamat pengajian. Antara faktor-faktor mengapa 

keluaran institusi pendidikan tinggi sukar mendapat tempat di pasaran pekerjaan adalah 

kerana mereka tidak mempunyai keupayaan meyakinkan majikan dari segi keperibadian, 

penampilan, keyakinan diri, tidak mahir berkomunikasi, tiada kemahiran membuat 

keputusan dan tidak mampu bekerja secara berkumpulan (Institut Penyelidikan 

Pendidikan Tinggi Negara -IPPTN, 2003), tahap kesediaan yang rendah seperti tidak 

yakin, sikap negatif, tidak ada kemahiran mencari kerja dan masalah kemahiran 

komunikasi (Norida et al., 2014). Dalam konteks perkembangan kerjaya, graduan yang 

tidak bekerja selepas tamat belajar adalah tidak mempunyai tahap kesedaran kerjaya dan 

kematangan kerjaya yang tinggi (IPPTN, 2003) di samping mempunyai pemikiran 

kerjaya negatif (Reardon et al., 2013; Sampson et al., 2012; Kleiman, 2004; 

Sidiropoulou-Dimakakou et al., 2012) dan efikasi kendiri kerjaya rendah (Zalizan Mohd 

Jelas et al., 2013). 

 

 

Berdasarkan perbincangan tersebut, cabaran universiti masa kini sesuai dengan 

keperluan semasa untuk, menyediakan pelajar dengan kemahiran yang sesuai dengan 

minat, kebolehan dan bakat mereka, meningkatkan kemahiran membuat keputusan dan 

kemahiran mencari maklumat, serta hubungan interpersonal. Ini kerana tahap pendidikan 

dan kemahiran yang lebih tinggi dilihat menjadi asas utama yang diperlukan untuk 

membolehkan sesebuah negara itu bersaing dalam era globalisasi dan sektor berasaskan 

pengetahuan. Sehubungan itu, dalam memahami isu dalam kalangan graduan yang 

memberi kesan kepada kebolehpasaran dan kebolehdapatan kerja menunjukkan faktor 

psikologi seperti keupayaan membuat keputusan kerjaya (ketidakfungsian pemikiran 

kerjaya) dan efikasi kendiri kerjaya turut mempengaruhi kesediaan kerjaya seseorang. 

Oleh itu, intervensi kerjaya yang bersesuaian diperlukan untuk meningkatkan kesediaan 

kerjaya pelajar bagi memenuhi keperluan pasaran pekerjaan (Mohd Izwan Mahmud, et 

al., 2017; Wright, 2017; Ceschi, Costantini, Phillips, & Sartori, 2017; Hansen, Jackson, 

& Pedersen, 2016; Chang & Edward, 2015; Taylor & Hooley, 2014; Maietta, 2013; 

Maietta, 2013; Greene & Staff, 2012; & Gallas & Lenz., 2011) dan sekali gus membantu 

pelajar mengurangkan pemikiran kerjaya negatif serta meningkatkan efikasi kendiri 

kerjaya (Belser, Prescod, Daire, Dagley, & Young, 2017; Hang Jo, Young-An Ra, 

Juyoung Lee, & Won Ho Kim, 2016; Boyoung Kim, et al., 2015; Bullock-Yowell, 

Andrews, McConnell, & Campbell, (2012) Bullock yowell, 2013, & Atta, et al., 2013). 

 

 

Tinjauan terhadap kajian-kajian lepas berkaitan pembinaan modul dan menguji 

keberkesanan modul sebagai intervensi dalam program kerjaya merupakan satu 

pendekatan yang berstruktur antaranya Modul Merancang Kerjaya (Amla Mohd Salleh, 

Mizan Adiliah Ibrahim dan Salleh Amat 1997); Modul Perkembangan Kerjaya 

Bersepadu (Sidek Mohd Noah, 1992); Modul Program Maju Diri (Jamaludin Ahmad, 

2002); Bengkel Merancang Kerjaya (Abdul Halit Hanid, 2007); Modul Kembara 

Kerjaya (Mohd Ali Jamaat, 2010); Program Ekplorasi Kerjaya (Lau Poh Li, 2011); dan 

Modul Penyesuaian Pemikiran Kerjaya (Nur Liyana Ibrahim, 2016). Sementara di luar 

negara, kajian keberkesanan intervensi kerjaya telah dijalankan antaranya kajian oleh 

Kleiman, Gati, Peterson, Sampson, Reardon dan Lenz (2004); Hirschi dan Lage (2007); 

Scott dan Ciani (2008); Hirschi dan Läge (2008); Paivandy, Bullock, Reardon dan Kelly 

(2008) Hirschi dan Läge (2008b); Tarigan dan Wimbarti (2011); Koivisto dan Vinokur 

(2011); Sidiropoulou-Dimakakou et al. (2012); Thrift et al. (2012); Perry (2012); Essig 

dan Kelly (2013); Tirpak dan Scholosser (2013) Janeiro, Mota, dan Ribas, (2014); 

Andrews et al. (2014); Brooks (2014); Mc Dow dan Zabrucky (2015); Cheng dan Jin 

(2015); Taylor dan Hooley (2015), dan Chiesem Massei dan Guglielmi (2016). Kajian-

kajian tersebut menunjukkan penggunaan modul atau intervensi kerjaya memberi kesan 

yang positif kepada pemboleh ubah yang dikaji. 

 

 

Bagaimana pun, kajian pembinaan modul berdasarkan teori kerjaya yang berkaitan 

adalah penting dijadikan asas. Dalam kajian ini, teori kerjaya Cognitive Information 

Processing (CIP) digunakan kerana teori ini menekankan aspek penyelesaian masalah 

dan membuat keputusan kerjaya; memahami kesan positif dan negatif ke atas meta 

kognitif dalam konteks penyelesaian masalah dan membuat keputusan kerjaya; dan 

konsep asas bagi reka bentuk interaksi untuk meningkatkan kemahiran dalam 

menyelesaikan masalah kerjaya yang dipengaruhi oleh gangguan pemikiran (Bertoch, 

Lenz, Reardon, & Peterson, 2013) dan membuat keputusan (Peterson, Sampson, Reardon 

& Lenz, 1996). Dalam erti kata lain, pendekatan ini merupakan proses perkembangan 

kerjaya yang mengaplikasikan model membuat keputusan kerjaya (Paivandy et al., 

2008). Uniknya teori ini berbanding teori kerjaya lain adalah kerana teori ini memberi 

fokus kepada kognitif, emosi, pembelajaran, membuat keputusan dan praktis (Reardon, 

Lenz, Sampson, & Peterson, 2011).  

 

 

Justifikasinya, sehingga kini, belum ada kajian pembinaan modul yang dijalankan khusus 

ke atas pelajar universiti dalam negara. Buktinya, hanya terdapat satu kajian dalam 

Negara berkaitan pembinaan modul berdasarkan teori CIP yang diuji ke atas pelajar 

tingkatan empat (Nur Liyana Ibrahim, 2016) dan kajian luar Negara (Osborn, Hayden, 

Peterson & Sampsoan, 2016; Bullock et al., 2014; Thrift et al., 2012; & Perry, 2012) 

mendapati intervensi CIP berkesan mengurangkan ketidakfungsian pemikiran kerjaya 

dan berkeupayaan membuat keputusan kerjaya. Justeru, dapatlah dibuat rumusan bahawa 

keperluan kajian terhadap pembinaan modul sebagai strategi intervensi kerjaya di 

universiti memerlukan perkara berikut (i) menjalankan kajian isu atau fenomena yang 

sedang berlaku; (ii) menerapkan aplikasi teori kaunseling dan kerjaya dalam pembinaan 

modul; (iii) menguji kesahan dan kebolehpercayaan modul/instrumen; (iv) 

melaksanakan modul berdasarkan kesesuaian populasi atau sasaran; dan (v) membuat 

penilaian berterusan terhadap setiap aktiviti yang terdapat dalam modul serta (vi) 

membuat penambahbaikan berterusan terhadap modul/instrumen (Sampson, et al., 2013; 

Mohd Izwan Mahmud, et al., 2016).  

 

 

 

1.4 Objektif Kajian 

 

 

Objektif kajian dapat dikategorikan kepada objektif umum dan objektif khusus. 

1.4.1 Objektif Umum 

 

 

Untuk membina dan menguji keberkesanan Modul Kesediaan Kerjaya Cognitive 

Information Processing (MKK-CIP) terhadap kesediaan kerjaya pelajar ijazah pertama 

di sebuah universiti awam. 

 

 

1.4.2 Objektif Khusus 

 

 

i. Untuk menguji kesahan dan kebolehpercayaan Modul Kesediaan Kerjaya 

Cognitive Information Processing (MKK-CIP); 

ii. Untuk mengukur tahap ketidakfungsian pemikiran kerjaya dan efikasi kendiri 

kerjaya pelajar ijazah pertama; 

iii. Untuk menilai keberkesanan Modul Kesediaan Kerjaya Cognitive 

Information Processing (MKK-CIP) terhadap ketidakfungsian pemikiran 

kerjaya pelajar ijazah pertama; 

iv. Untuk menilai keberkesanan Modul Kesediaan Kerjaya Cognitive 

Information Processing (MKK-CIP) terhadap efikasi kendiri kerjaya pelajar 

ijazah pertama. 

 

 

1.5  Persoalan Kajian 

 

 

i. Apakah terdapat kesahan dan kebolehpercayaan Modul Kesediaan Kerjaya 

Cognitive Information Processing (MKK-CIP)? 

ii. Apakah tahap ketidakfungsian pemikiran kerjaya dan efikasi kendiri kerjaya 

pelajar ijazah pertama? 

iii. Apakah keberkesanan Modul Kesediaan Kerjaya Cognitive Information 

Processing (MKK-CIP) terhadap ketidakfungsian pemikiran kerjaya pelajar 

ijazah pertama? 

iv. Apakah keberkesanan Modul Kesediaan Kerjaya Cognitive Information 

Processing (MKK-CIP) terhadap efikasi kendiri kerjaya pelajar ijazah 

pertama? 

 

 

1.6 Hipotesis Kajian 

 

 

Hipotesis digunakan untuk meramal perubahan terhadap pemboleh ubah yang 

menjelaskan jangkaan mengenai arah hubungan antara dua atau lebih pemboleh ubah 

(Tuckman, 2012; & Sidek Mohd Noah, 2002). Sementara White & McBurney (2013) 

mendefinisikan hipotesis adalah kenyataan yang dianggap benar bagi tujuan menguji 

keabsahannya. Bagi Fraenkel, Wallen dan Hyun (2012) menyatakan hipotesis sebagai 

satu kenyataan kajian berdasarkan jangkaan berkaitan sesuatu kajian dan biasanya 

pengkaji menetapkan sebelum kajian dilakukan. Terdapat dua jenis hipotesis kajian iaitu 

hipotesis nol dan hipotesis alternatif yang terdiri daripada hipotesis berarah dan tidak 

berarah (Halilah Haron, 2010; McMillan & Schumacher, 2006). Dalam kajian ini, 

hipotesis alternatif (Ha) digunakan kerana berdasarkan kajian lepas yang berkaitan 

menunjukkan terdapat perbezaan signifikan antara ujian pra dan ujian pasca. Selain itu 

juga, terdapat perbezaan antara kumpulan kawalan dan kumpulan rawatan. Oleh itu, 

pemilihan hipotesis alternatif (Ha) dalam kajian ini adalah berdasarkan kajian-kajian 

lepas yang dapat membuktikan wujudnya perbezaan bagi kesan rawatan yang diberikan.  

 

 

Hipotesis Alternatif 

 

 

Dalam kajian ini juga Hipotesis alternatif (Ha) dinyatakan mengikut pembahagian 

pemboleh ubah iaitu (i) pemboleh ubah ketidakfungsian pemikiran kerjaya (sub skala 

kekeliruan membuat keputusan, kebimbangan komitmen dan konflik luaran) dan (ii) 

pemboleh ubah efikasi kendiri kerjaya (sub skala mengenal diri, maklumat pekerjaan, 

matlamat pilihan, perancangan dan penyelesaian masalah. Terdapat enam Hipotesis 

alternatif (Ha) yang mewakili dua pemboleh ubah tersebut. Dengan menggunakan jenis 

Hipotesis alternatif (Ha) tidak berarah kerana pengkaji meramalkan bahawa terdapat 

perbezaan skor min antara kumpulan kawalan dan rawatan, tetapi tidak meramalkan 

kumpulan mana yang lebih tinggi atau sebaliknya (Chua, 2006). Dalam erti kata lain, 

jangkaan kesan rawatan dinyatakan dalam hipotesis dalam bentuk umum untuk melihat 

kesan bagi dua kumpulan dan kesan bagi ujian pra, ujian pasca dan ujian susulan. Berikut 

adalah enam hipotesis alternatif (Ha) yang digunakan untuk menjawab objektif kajian 

ketiga dan keempat. 

 

 

Objektif 3: Untuk menilai keberkesanan Modul Kesediaan Kerjaya CIP (MKK-CIP) 

terhadap ketidakfungsian pemikiran kerjaya pelajar ijazah pertama. 

 

 

Ha1: Terdapat perbezaan signifikan dalam ujian pra, ujian pasca dan ujian susulan bagi 

pemboleh ubah ketidakfungsian pemikiran kerjaya (sub skala kekeliruan membuat 

keputusan, kebimbangan komitmen dan konflik luaran) antara KEB, KEK dan KK. 

Ha2: Terdapat perbezaan signifikan dalam ujian pasca bagi pemboleh ubah 

ketidakfungsian pemikiran kerjaya (sub skala kekeliruan membuat keputusan, 

kebimbangan komitmen dan konflik luaran) antara KEB, KEK dan KK. 

Ha3: Terdapat perbezaan signifikan dalam ujian pasca dan ujian susulan bagi pemboleh 

ubah ketidakfungsian pemikiran kerjaya (sub skala kekeliruan membuat keputusan, 

kebimbangan komitmen dan konflik luaran) antara KEB, KEK dan KK. 

 

 

Objektif 4: Untuk menilai keberkesanan Modul Kesediaan Kerjaya CIP (MKK-CIP) 

terhadap efikasi kendiri kerjaya pelajar ijazah pertama. 

 

 

Ha4: Terdapat perbezaan signifikan dalam ujian pra, ujian pasca dan ujian susulan bagi 

pemboleh ubah efikasi kendiri kerjaya (sub skala mengenal diri, maklumat 

pekerjaan, matlamat pilihan, perancangan dan penyelesaian masalah) antara KEB, 

KEK dan KK. 

Ha5: Terdapat perbezaan signifikan dalam ujian pasca bagi pemboleh ubah efikasi 

kendiri kerjaya (sub skala mengenal diri, maklumat pekerjaan, matlamat pilihan, 

perancangan dan penyelesaian masalah) antara KEB, KEK dan KK. 

Ha6: Terdapat perbezaan signifikan dalam ujian pasca dan ujian susulan bagi pemboleh 

ubah efikasi kendiri kerjaya (sub skala mengenal diri, maklumat pekerjaan, 

matlamat pilihan, perancangan dan penyelesaian masalah) antara KEB, KEK dan 

KK. 

 

 

1.7 Signifikan Kajian 

 

 

Signifikan kajian atau kepentingan kajian merupakan satu bentuk sumbangan 

pengetahuan baru samaada dalam konteks teori dan juga praktis. Bahagian ini 

membincangkan sumbangan kajian dari aspek teori termasuklah sumbangan 

pengetahuan baru, aplikasi intervensi kerjaya dan kaitan dengan teori-teori kerjaya yang 

lain. Sementara signifikan terhadap praktis termasuklah pelajar, pusat kaunseling dan 

kerjaya, universiti, Kementerian Pendidikan Tinggi Malaysia, dan penyelidikan lanjutan. 

 

 

1.7.1 Signifikan Kajian Kepada Teori 

 

 

Kajian-kajian lepas yang menggunakan teori Cognitive Information Processing (CIP) 

khususnya dengan mengaplikasikan CTI workbook (Thrift et al., 2012) dan aplikasi 

piramid CIP (Hirschi & Läge, 2008) CIP Career Decision Making Tools (Shelby, 2010) 

dapat menjelaskan berkaitan dengan pemikiran kerjaya negatif dapat ditingkatkan 

melalui intervensi yang sesuai (Kristin, 2010). Bahkan kajian-kajian tersebut telah 

menunjukkan terdapat kesan yang positif terhadap perkembangan kerjaya pelajar. 

Sementara dari aspek pelaksanaan program kerjaya pula, Zunker (1998), telah 

mencadangkan tiga jenis bengkel psiko-pendidikan iaitu (i) kemahiran pencarian kerja; 

(ii) persekitaran pekerjaan dan; (iii) kemahiran gaya hidup. Sementara Spokane (1991) 

pula, mencadangkan beberapa jenis intervensi kerjaya antaranya kaunseling kerjaya 

individu, penilaian, membuat keputusan kerjaya dan interaksi kumpulan. Manakala 

Sampson et al. (1991) mencadangkan beberapa elemen yang boleh diambil kira dalam 

pembinaan dan pelaksanaan sesuatu intervensi antaranya ialah temu bual awal,  penilaian 

awal, mendefinisi masalah, penetapan matlamat, perancangan pembelajaran individu, 

mengambil tindakan, dan tindakan susulan. 

 

 

Berdasarkan cadangan-cadangan tersebut, kajian berbentuk aplikasi teori dalam 

intervensi kerjaya telah dijalankan dengan menggunakan teori CIP. Kajian ini dapat 

membuka ruang baru terhadap memahami kesediaan kerjaya pelajar universiti 

bersandarkan teori CIP. Teori ini bukan asing lagi dalam kajian intervensi di luar negara 

seperti kajian oleh Thrift et al. (2012) yang menggunakan CTI workbook. Bagaimana 

pun kajian dalam negara khususnya dalam memahami kesediaan kerjaya pelajar 

universiti merupakan satu kajian yang yang baru dan perlu diterokai khususnya berkaitan 

dengan menguji kesan penggunaan modul sebagai intervensi kerjaya. Melalui konsep 

piramid pemprosesan maklumat CIP dapat menghasilkan sub modul yang dikenali 

dengan sub modul pengetahuan, sub modul membuat keputusan dan sub modul 

pemprosesan eksekutif.  

1.7.2 Signifikan Kajian Kepada Praktis 

 

 

Pendidikan dan kerjaya merupakan dua elemen yang saling berkait di antara satu dengan 

yang lain. Pendidikan lazimnya dikaitkan dengan pencapaian akademik yang akan 

menentukan arah atau pilihan kerjaya. Bagaimana pun pencapaian akademik bukanlah 

ukuran dalam menentukan pemilihan kerjaya seseorang tetapi faktor psikologi juga 

dilihat sebagai pemboleh ubah yang penting dalam proses perkembangan kerjaya 

individu (Sampson et al., 2013). Antara faktor tersebut adalah minat kerjaya, pilihan 

kerjaya, efikasi kendiri, keupayaan membuat keputusan, dan personaliti (Zalizan Mohd 

Jelas et al., 2013). Selain faktor minat merupakan isu yang membelenggu sesetengah 

pelajar yang tidak dapat menyesuaikan diri dengan persekitaran pembelajaran, bidang 

yang diikuti, tidak ada pilihan dan mengalami konflik-kendiri serta keupayaan membuat 

keputusan kerjaya juga menjadi penentu kepada bidang pendidikan dan kerjaya. Justeru, 

perkhidmatan kaunseling dan kerjaya di universiti merupakan perkhidmatan sokongan 

yang bertujuan untuk membantu pelajar supaya lebih bersedia menghadapi situasi 

pembelajaran dan memahami alam pekerjaan dalam persekitaran yang kian maju. 

 

 

Secara umumnya, kepentingan kajian ini dilihat daripada lima sudut. Pertamanya, untuk 

membimbing pelajar mengenal pasti faktor psikologi yang mempengaruhi pemilihan 

bidang pengajian dan kesediaan kerjaya mereka di universiti termasuklah pengetahuan 

kendiri, kemahiran merancang kerjaya, kemahiran meneroka maklumat kerjaya, dan 

kemahiran persediaan mendapatkan kerja. Kedua, dengan pelaksanaan program psiko-

pendidikan yang berbantukan modul kesediaan kerjaya kepada pelajar dapat membantu 

mereka membuat perancangan kerjaya dengan sistematik dan berkesan. Modul ini dibina 

bertujuan untuk membantu pelajar meningkatkan tahap kesediaan kerjaya. Mereka yang 

berhadapan dengan masalah tidak dapat membuat keputusan kerjaya atau tidak pasti 

dengan pilihan kerjaya menyebabkan berlakunya ketidakfungsian pemikiran dan 

kesukaran membuat keputusan kerjaya. Bagi Gysbers, (2013) menjelaskan kesediaan 

kerjaya merujuk kepada individu mengetahui kepentingan kejayaan atau pencapaian 

yang baik di universiti dan tamat belajar. Kefahaman ini membantu mereka untuk 

meneroka diri dan peluang pasaran kerja dengan mengikuti program kerjaya.  

 

 

Ketiga, sumbangan dapatan kajian kepada perkhidmatan kaunseling dan kerjaya dalam 

melaksanakan program bimbingan dan kaunseling kerjaya di universiti. Modul sebagai 

instrumen untuk kaunselor universiti menjalankan program atau intervensi kerjaya yang 

sesuai dengan keperluan pelajar. Di samping dapat menggunakan penilaian 

keberkesanan secara berterusan untuk membuat pemantauan ke atas pelajar. Oleh itu, 

modul yang sesuai dengan sesuatu isu perkembangan kerjaya pelajar universiti dapat 

membantu kaunselor merancang program dan aktiviti secara sistematik dan penilaian 

yang standard. Keempat, pihak universiti juga mendapat manfaat daripada pembinaan 

modul ini iaitu penilaian atau instrumen yang terdapat dalam modul ini dapat mengukur 

tahap kesediaan kerjaya pelajar dari semasa ke semasa. Misalnya, melalui penilaian yang 

dilakukan ke atas sekumpulan pelajar, dapat mengkategorikan tahap-tahap kesediaan 

kerjaya mereka. Maka, hasil daripada dapatan tersebut dapat membantu pihak universiti 

merangka, merancang, dan melaksana program pembangunan kerjaya yang sesuai 

dengan tahap kesediaan kerjaya pelajar. Strategi ini merupakan cabaran universiti masa 

kini sesuai dengan keperluan semasa untuk, menyedia pelajar dengan kemahiran yang 

sesuai dengan minat, kebolehan dan bakat mereka, meningkatkan kemahiran membuat 

keputusan dan kemahiran mencari maklumat, serta hubungan interpersonal (Suradi 

Salim, 1996). 

 

 

Kelima, sebagai rujukan kepada pihak Kementerian Pendidikan Tinggi Malaysia 

(KPTM) dalam merangka dasar untuk memperkasa perkhidmatan kaunseling kerjaya di 

peringkat pendidikan tinggi. Modul yang dibina khusus kepada pelajar pendidikan tinggi 

ini menjadi pelengkap kepada proses perkembangan kerjaya iaitu transisi antara 

pendidikan dan kerjaya pelajar. Secara tidak langsung, pihak kementerian boleh 

mendapatkan data daripada setiap universiti berkenaan dengan tahap kesediaan kerjaya 

pelajar dan tahap keberkesanan modul yang telah dilaksana ke atas pelajar. Melalui data 

yang dikumpul secara konsisten ini dapat membantu mereka untuk merangka serta 

menggubal polisi yang berkaitan dengan program pembangunan kerjaya pelajar bermula 

dari peringkat pendidikan asas hinggalah kepada pendidikan tinggi.  

 

 

Sementara dari aspek penyelidikan juga dapat memberi sumbangan kepada pengkaji 

akan datang dengan menjadikan modul ini sebagai sumber primer untuk memperluaskan 

kajian sama dalam konteks metodologi, adaptasi modul, dan perbandingan rawatan. 

Misalnya, limitasi persampelan kajian ini terbatas ke atas sebuah universiti awam sahaja. 

Kajian akan datang, boleh memperluaskan sampel kajian bagi semua universiti awam 

atau gabungan universiti awam dan swasta. Maka, diharapkan kesan dapatan kajian akan 

lebih menyeluruh dan dapat digeneralisasi kepada semua populasi pelajar universiti. 

Selain itu, kajian akan datang juga boleh menjalankan kajian untuk mengadaptasi 

kandungan modul kepada populasi khusus contohnya, graduan yang menganggur, 

pekerja berprestasi rendah, golongan wanita dan lain-lain.  

 

 

Rentetan daripada kajian-kajian susulan yang menjadikan modul ini sebagai bahan atau 

metod kajian, berkemungkinan dapat menghasilkan satu modul yang boleh di patenkan 

serta dijadikan modul standard di peringkat nasional. Modul yang dapat dipatenkan 

mempunyai ciri-ciri kesahan dan kebolehpercayaan yang tinggi serta tahap keberkesanan 

yang baik dan konsisten. Jika situasi ini berlaku, tidak mustahil modul ini boleh dijadikan 

kurikulum standard bagi pendidikan tinggi di Malaysia seperti kursus-kursus wajib di 

universiti. Justeru, banyak kajian-kajian lepas berkaitan pembinaan modul kerjaya dapat 

memberi sumbangan yang banyak samaada kepada wujudnya pengetahuan baru dalam 

bidang dan sumbangan kepada praktis bimbingan dan kaunseling kerjaya. Telah terbukti 

melalui kajian Sidek Mohd Noah (2002), bahawa modul adalah satu kaedah yang 

berkesan untuk meningkatkan efikasi kendiri, kematangan kerjaya dan kebolehan 

merancang kerjaya. Kejayaan model-model pendidikan kerjaya menjelaskan beberapa 

perkara tentang pendekatan pengajaran-pembelajaran, keperluan pelajar-pelajar serta 

sikap pihak yang bertanggungjawab dalam sistem pendidikan (Amla Mohd Salleh, 

2010).  

 

 

1.8 Skop dan Limitasi Kajian 

 

 

Kajian ini adalah kajian eksperimen menggunakan intervensi kerjaya untuk 

meningkatkan kesediaan kerjaya pelajar. Intervensi kerjaya dibina berdasarkan teori CIP 

yang dikenali sebagai MKK-CIP. Dalam kajian eksperimen, perbandingan dua 

kumpulan rawatan iaitu Kumpulan Eksperimen Besar (KEB), Kumpulan Eksperimen 

Kecil (KEK) dan Kumpulan Kawalan (KK). Manakala kesediaan kerjaya diukur 

berdasarkan dua pemboleh ubah iaitu ketidakfungsian pemikiran kerjaya dan efikasi 

kendiri kerjaya. Skop kajian adalah fokus pada populasi pelajar ijazah pertama di salah 

sebuah universiti. Pemilihan sampel menggunakan kaedah rawak kelompok melibatkan 

pelajar tahun akhir pengajian kerana hasil kajian lepas menunjukkan pelajar tersebut 

berhadapan dengan isu kesediaan kerjaya rendah dan sederhana. Andaian intervensi 

dilakukan adalah merupakan satu hipotesis kaunseling kerjaya dengan andaian bahawa, 

pelajar di tahun akhir pengajian sudah dan telah mempunyai kesediaan kerjaya yang 

merangkumi efikasi kendiri kerjaya, dan keupayaan membuat keputusan kerjaya yang 

sepatutnya. 

 

 

Di samping itu, kajian ini hanya terbatas kepada satu pembolehubah bebas sahaja iaitu 

modul MKK-CIP dan dua pemboleh ubah bersandar iaitu ketidakfungsian pemikiran 

kerjaya dan efikasi kendiri kerjaya. Pembolehubah lain seperti gender, status 

sosioekonomi, minat, motivasi, dan sebagainya tidak dikawal dalam kajian ini agar 

dapatan kajian boleh digeneralisasikan kepada populasi kajian. Manakala dari aspek 

kekerapan perjumpaan bagi kumpulan rawatan selama enam minggu yang melibatkan 

kekerapan pertemuan iaitu sekali seminggu sahaja. Kemungkinan ada ahli yang tidak 

dapat hadir untuk sesi rawatan secara konsisten. Kajian ini menggunakan reka bentuk 

kajian eksperimen jenis ujian pra, ujian pasca dan ujian susulan. Ujian pra diberikan 

kepada semua pelajar tahun akhir yang terlibat sebagai subjek kajian. Kemudian 

persampelan rawak berpasangan dijalankan untuk pemilihan antara Kumpulan 

Eksperimen Besar (KEB), Kumpulan Eksperimen Kecil (KEK) dan Kumpulan Kawalan 

(KK). Kaedah ini bertujuan untuk memastikan setiap kumpulan mempunyai skor yang 

sama dan hampir sama serta tidak mempunyai perbezaan signifikan. Intervensi modul 

MKK-CIP diberikan ke atas KEB dan KEK, sementara KK tidak mendapat sebarang 

rawatan.  

 

 

1.9 Definisi Pemboleh Ubah dalam Kajian 

 

 

Menurut Sidek Mohd Noah (2002) pembolehubah yang hendak dikaji perlu didefinisikan 

secara operasional. Oleh itu, bahagian ini menghuraikan definisi konseptual dan 

operasional bagi setiap pemboleh ubah yang terlibat dalam kajian ini iaitu program 

kerjaya psiko-pendidikan, modul, ketidakfungsian pemikiran kerjaya, efikasi kendiri 

kerjaya dan pelajar ijazah pertama.  

 

 

1.9.1 Program Kerjaya Psiko-pendidikan 

 

 

Jesser (1976) mendefinisikan pendidikan kerjaya adalah strategi pengajaran yang 

bertujuan untuk meningkatkan hasil pendidikan yang berkaitan dengan aktiviti 

pengajaran dan pembelajaran dengan konsep pembangunan kerjaya. Program kerjaya 

merangkumi elemen dunia akademik atau pendidikan dan kaitannya dengan dunia 

pekerjaan (Halasz & Kempton, 2000). Dalam ruang lingkup, pendidikan kerjaya 

merangkumi pengalaman pendidikan yang bermula daripada awal kanak-kanak dan 

berterusan sepanjang hayat individu (Hoyt, Evans, Mangum, Bowen, & Gale, 1977). 

Program lengkap dan berstruktur berkaitan pendidikan kerjaya termasuk kesedaran 

tentang dunia pekerjaan, orientasi luas untuk pekerjaan (profesional dan bukan 

profesional), penerokaan yang mendalam terhadap kelompok terpilih, kesediaan kerjaya 

dan pemahaman tentang sistem ekonomi di mana pekerjaan adalah sebahagian dan 

penempatan semua untuk pelajar.  

 

 

Sementara psiko-pendidikan adalah program perkembangan untuk mendidik dan 

membantu seseorang yang berhadapan dengan isu psikologikal seperti tekanan, 

kebimbangan, kecelaruan dan lain-lain (Corey & Corey, 2002). Daripada definisi 

tersebut dapat difahami bahawa pendidikan kerjaya merupakan aktiviti pengajaran dan 

pembelajaran yang berstruktur bertujuan menyediakan peluang kepada semua pelajar 

memahami keupayaan diri dan dunia pekerjaan (Niles & Harris-Bowlsbey, 2013) serta 

meningkatkan kemahiran khusus membuat keputusan kerjaya (Reardon et al., 2006). 

Penyampaian pendidikan kerjaya dalam bentuk program kerjaya psiko-pendidikan 

khusus yang menggunakan modul standard. 

 

 

Maka dalam kontek kajian ini program kerjaya merupakan kaedah penyampaian 

intervensi yang menggunakan elemen psiko-pendidikan iaitu dalam bentuk bimbingan 

maklumat pendidikan dan psikologi dengan berbantukan modul. Dalam ertika kata lain 

kaedah ini merupakan intervensi yang berbentuk bimbingan dan kaunseling dengan 

berbantukan modul yang berstruktur. Pelaksanaan program kerjaya psiko-pendidikan 

menggunakan modul MKK-CIP yang dibina berdasarkan teori CIP. Program ini 

mempunyai tiga kumpulan iaitu KEB, KEK dan KK. Kumpulan KEB dan KEK 

menerima intervensi yang sama tetapi kaedah penyampaian yang berbeza iaitu KEB 

dilaksanakan dalam bimbingan kelompok besar iaitu 30 orang dan lebih. Sementara KEK 

dilaksanakan dengan bilangan peserta yang kecil antara 10 hingga 15 orang. Bagaimana 

pun KK tidak menerima sebarang rawatan dan di kawal agar tidak terlibat dengan mana-

mana program sepanjang rawatan diberikan kepada KEB dan KEK. Program ini 

menggunakan modul MKK-CIP sebagai rawatan yang mempunyai 13 aktiviti, enam sesi 

pertemuan dan 12 jam bersamaan dengan 720 minit secara bersemuka. Setiap kumpulan 

dikendalikan oleh seorang faslilitator yang terlatih.  

 

 

1.9.2 Modul  

 

 

Modul didefinisikan sebagai satu set lengkap dan unit bebas yang dirancang dalam 

aktiviti pembelajaran untuk membantu pelajar mencapai objektif yang ditetapkan 

(Goldschmid & Goldschmid, 1972). Russell (1974) mendefinisikan modul sebagai satu 

pakej pengajaran berkaitan dengan satu unit konsep mata pelajaran. Sementara Sidek 

Mohd Noah dan Jamaludin Ahmad (2005) telah mendefinisikan modul sebagai satu unit 

pengajaran dan pembelajaran yang membincangkan sesuatu tajuk tertentu secara 

sistematik dan berturutan bagi memudahkan pelajar belajar bersendirian supaya dapat 

menguasai sesuatu unit pembelajaran dengan mudah dan tepat. Modul dari aspek 

motivasi pula merupakan satu bahan, alat, dan sumber yang mengandungi pelbagai 

aktiviti yang telah dirancang secara sistematik bagi memudahkan pelajar mencapai dan 

menguasai objektif yang telah ditetapkan. Modul didefinisikan sebagai satu set lengkap 

dan unit bebas yang dirancang dalam aktiviti pembelajaran untuk membantu pelajar 

mencapai objektif yang ditetapkan (Goldschmid & Goldschmid, 1972; Dochy, 

Wagemans, & Wolf, 1989). Dalam konteks pengajaran dan pembelajaran, modul 

merupakan satu set atau unit lengkap yang dibina bertujuan untuk meningkatkan 

pengetahuan dan kemahiran tertentu (Sejpal, 2013). 

 

 

Manakala dalam kajian ini, modul adalah satu set aktiviti yang lengkap merangkumi 

pendidikan dan latihan perkembangan kerjaya yang mempunyai objektif bagi setiap 

aktiviti untuk dicapai. Dan kandungan modul yang dibina pula adalah berasaskan teori 

CIP yang mempunyai tiga domain utama iaitu domain pengetahuan, domain membuat 

keputusan, dan domain pemprosesan eksekutif. Modul yang dikenali dengan Modul 

Kesediaan Kerjaya-Cognitive Information Processing MKK-CIP mengandungi tiga sub 

modul iaitu sub modul pengetahuan, sub modul membuat keputusan dan sub modul 

pemprosesan eksekutif. Daripada ketiga-tiga sub modul mengandungi 13 aktiviti 

bersamaan dengan 720 jam.  

 

 

1.9.3 Kesediaan Kerjaya 

 

 

Keupayaan individu untuk membuat pilihan kerjaya yang sesuai dengan mengambil kira 

faktor yang mempengaruhi perkembangan kerjaya seperti keluarga, organisasi, sosial 

dan ekonomi (Sampson, Peterson, Reardon, & Lenz, 2002). Sementara Gysbers, (2013) 

pula menjelaskan kesediaan kerjaya merujuk kepada individu mengetahui kepentingan 

kejayaan atau pencapaian yang baik di universiti dan tamat belajar. Kefahaman ini 

membantu mereka untuk meneroka diri dan peluang-peluang pasaran kerja dengan 

mengikuti program kerjaya. Selain itu, Lombardi, Conley, Seburn, dan Downs, (2012) 

dan Conley, (2011) telah mendefinisi kesediaan kerjaya sebagai pengetahuan, kemahiran 

dan strategi pembelajaran dalam konteks permulaan belajar/latihan dalam laluan kerjaya 

termasuklah bersedia bekerja, latihan dalam pekerjaan jangkaan asas berkaitan dengan 

tingkah laku di tempat kerja dan pengetahuan spesifik. Bagaimana pun Bullock-yowell, 

Chason, Sampson, Lenz, dan Reardon, (2013); dan Conley (2010) menyatakan kesediaan 

kerjaya merupakan strategi kognitif seperti kebolehan membuat interpretasi, 

penyelesaian masalah dan keupayaan membuat keputusan. Oleh itu, Gysbers dan Lapan 

(2009) telah mengenal pasti enam kemahiran kesediaan kerjaya iaitu kecekapan sosial, 

kemahiran kepelbagaian, tabiat kerja positif, kualiti peribadi, personaliti dan emosi, dan 

keusahawanan. 

 

 

Dalam konteks kajian ini, kesediaan kerjaya merupakan keupayaan pelajar ijazah 

pertama yang berada di tahun akhir pengajian berkemampuan mengintegrasi potensi diri 

dengan pengetahuan pekerjaan serta mempunyai keyakinan terhadap diri untuk membuat 

perancangan dan keputusan berkaitan dengan kerjaya. Kesediaan kerjaya pelajar diukur 

berdasarkan dua pemboleh ubah utama iaitu ketidakfungsian pemikiran kerjaya dan 

efikasi kendiri kerjaya. Dalam kajian ini, kesediaan kerjaya diukur melalui kajian 

eksperimen bagi menentukan keberkesanan intervensi kerjaya MKK-CIP dalam 

penilaian ujian pra, ujian pasca dan ujian susulan. Ketiga-tiga ujian ini menggunakan 

Soal selidik Kesediaan Kerjaya yang mengandungi Bahagian A ialah maklumat 

berkaitan dengan latar belakang diri, bahagian B berkaitan dengan pendidikan dan 

kerjaya. Sementara bahagian C pula ialah ujian Career Thought Inventory (CTI) yang 

mengukur pemboleh ubah ketidakfungsian pemikiran kerjaya dan Bahagian D ialah 

Ujian Career Decision Self-Efficacy-Short Form (CDSE-SF) yang mengukur efikasi 

kendiri kerjaya.  

 

 

1.9.4 Ketidakfungsian Pemikiran Kerjaya 

 

 

Menurut Sampson et al. (1996) ketidakfungsian pemikiran kerjaya merujuk kepada ciri-

ciri seseorang tidak stabil dari segi psikologi. Individu yang tidak stabil dari segi 

psikologi berkecenderungan tidak mempunyai persepsi yang jelas dan stabil berkaitan 

dengan matlamat, minat dan bakat serta membuat keputusan. Pada masa yang sama 

mereka kurang berkeyakinan mengenai pilihan kerjaya dan bidang pengajian. Ini adalah 

kerana membuat keputusan kerjaya merupakan faktor perkembangan psikologi 

termasuklah proses penyelesaian masalah, termasuk proses-proses kognitif, afektif dan 

psikomotor yang diubah kepada penyelesaian yang dipilih ke dalam sesuatu tindakan 

(Sampson, Peterson, Reardon & Lenz, 2002 & 2004). Individu mengintegrasikan 

pengetahuan tentang diri sendiri dan pengetahuan tentang kerja untuk membuat pilihan 

kerjaya (Sampson, et al., 2002 & 2004). Ketidakfungsian pemikiran kerjaya menjelaskan 

tiga konstruk psikologi iaitu kekeliruan membuat keputusan, kebimbangan komitmen 

dan konflik luaran.  

 

 

i. Kekeliruan Membuat Keputusan 

 

 

Seseorang individu yang berhadapan dengan isu untuk memahami proses membuat 

keputusan yang bercelaru disebabkan oleh emosi yang negatif seperti kebimbangan, 

kemurungan dan putus asa. Emosi yang negatif mempengaruhi proses penyelesaian 

masalah secara rasional dan mengganggu proses membuat keputusan kerjaya.  

 

 

ii. Kebimbangan Komitmen 

 

 

Kebimbangan komitmen merujuk kepada ketidakupayaan seseorang dalam memberi 

komitmen terhadap pilihan kerjaya yang telah dibuat. Setiap orang mempunyai beberapa 

pilihan kerjaya dalam satu masa yang memerlukan mereka membuat keputusan terakhir 

dalam senarai pilihan yang ada. Dalam situasi ini juga, mereka tidak mampu untuk 

melepaskan pilihan alternatif yang kurang sesuai. Selain itu, mereka juga tidak 

berkeupayaan untuk melepaskan pilihan-pilihan yang kurang sesuai.  

 

 

iii. Konflik Luaran  

 

 

Konflik luaran merujuk kepada ketidakupayaan seseorang membezakan persepsi diri 

sendiri dengan persepsi orang lain sebagai input yang penting dalam proses membuat 

keputusan. Seseorang yang mempunyai konflik luaran tinggi menunjukkan wujudnya 

kebergantungan dengan orang lain yang signifikan seperti ibu bapa, keluarga, guru, rakan 

dan lain-lain dalam membuat keputusan kerjaya.  

Dalam konteks kajian ini, ketidakfungsian pemikiran kerjaya diukur berdasarkan alat 

ujian Career Thought Inventory (CTI). Ujian CTI mengukur ketidakfungsian pemikiran 

kerjaya yang berkaitan dengan lima fasa dalam proses membuat keputusan kerjaya iaitu 

communication, analysis, synthesis, valuing, dan execution. Alat ujian CTI mengandungi 

48 item dan mengukur tiga sub skala iaitu kekeliruan membuat keputusan kerjaya, 

kebimbangan komitmen, and konflik luaran. Skala kekeliruan membuat keputusan 

kerjaya adalah merujuk kepada ketidakupayaan membuat dan mengekalkan proses 

membuat keputusan disebabkan oleh emosi yang lemah dan kurangnya kefahaman 

berkaitan dengan membuat keputusan. Manakala kebimbangan komitmen merujuk 

kepada ketidakupayaan untuk membuat komitmen terhadap pilihan kerjaya tertentu, 

serta wujudnya kebimbangan umum terhadap jangkaan hasil membuat keputusan. 

Kebimbangan yang wujud menyebabkan seseorang tidak dapat membuat keputusan. 

Sementara skala konflik luaran merujuk kepada ketidakupayaan untuk mengimbangi 

kepentingan persepsi diri dengan kepentingan input daripada orang lain yang signifikan, 

menyebabkan seseorang enggan untuk bertanggungjawab untuk membuat keputusan 

(Sampson, Peterson, Lenz, Reardon, & Saunders, 1998). Dalam kajian ini menggunakan 

ujian CTI yang telah diterjemah ke bahasa Melayu oleh Nur Liyana Ibrahim (2014).  

 

 

1.9.5 Efikasi Kendiri Kerjaya 

 

 

Efikasi kendiri kerjaya merupakan keyakinan individu terhadap sesuatu keupayaan untuk 

menyusun dan melaksanakan kognitif, tingkah laku dan kemahiran sosial yang 

diperlukan untuk kejayaan terhadap sesuatu tugas (Bandura, 1986). Sementara Paulsen 

dan Betz (2004) mendefinisikan efikasi kendiri kerjaya sebagai kepercayaan seseorang 

tentang kompetensi yang dimiliki terhadap tingkah laku yang diperlukan dalam kerjaya 

yang dipilih. Tingkah laku tersebut terdiri daripada penilaian diri, maklumat pekerjaan, 

matlamat pilihan, perancangan dan penyelesaian masalah.  

 

 

Dalam konteks kajian ini, efikasi kendiri kerjaya pelajar universiti adalah menjelaskan 

berkaitan dengan kemampuan, keyakinan dan kepercayaan tentang diri sendiri berkaitan 

dengan perancangan kerjaya termasuklah membuat pilihan kerjaya, membuat keputusan 

kerjaya, mengambil tindakan terhadap keputusan dan bertanggungjawab terhadap 

keputusan yang diambil.  Efikasi kendiri kerjaya diukur menggunakan instrumen CDSE- 

SF  yang di bina oleh Betz et al. (1995), yang telah diterjemah ke Bahasa Melayu oleh 

Mohd Sani Ismail (2011). Tujuan instrumen ini digunakan, adalah untuk mengumpul 

data mengenai tahap keyakinan dan kepercayaan seseorang terhadap dirinya dalam 

membuat pemilihan kerjaya serta tahap kemampuannya dalam menceburi sesuatu 

kerjaya yang menjadi pilihannya Betz dan Taylor (1983); dan Betz et al. (1996). Soal 

selidik ini mengandungi 25 item yang dapat mengukur lima sub skala iaitu (i) mengenal 

diri; (ii) maklumat pekerjaan; (iii) matlamat pekerjaan; (iv) membuat perancangan 

kerjaya dan (v) membuat penyelesaian masalah. 

1.9.6 Pelajar Ijazah Sarjana Muda 

 

 

Merujuk kepada Akta Universiti dan Kolej Universiti 1971-AUKU (2012) 

mendefinisikan “pelajar” ertinya seseorang pelajar berdaftar, selain pelajar di institusi 

yang bersekutu dengan Universiti atau Kolej Universiti, yang mengikuti pengajian, 

pengajaran, latihan atau penyelidikan daripada apa-apa perihalan pada peringkat 

persediaan, pra ijazah, lepas ijazah atau lepas kedoktoran secara sepenuh masa atau 

sambilan dalam, oleh atau dari Universiti atau Kolej Universiti itu, dan termasuklah 

pembelajaran jarak jauh, luar kampus, pertukaran dan pelajar tidak berijazah. 

 

 

Dalam konteks kajian ini, pelajar yang terlibat sebagai sampel kajian adalah semua 

pelajar ijazah sarjana muda tahun akhir pengajian di salah sebuah universiti awam di 

Malaysia. Semua pelajar tahun akhir pengajian adalah populasi sebenar dalam kajian ini, 

sementara persampelan kelompok digunakan untuk memilih satu fakulti daripada aliran 

sains sosial dan satu fakulti daripada aliran sains. Pemilihan dua fakulti daripada 9 fakulti 

terlibat dalam ujian pra untuk tapisan dan penentuan subjek kajian yang terlibat dalam 

kajian eksperimen. Proses pemilihan dan padanan dilakukan untuk memastikan sampel 

yang terlibat dalam kajian eksperimen memenuhi syarat skor min yang berada dalam 

lingkungan -1 dan +1 dipilih sebagai subjek kajian eksperimen. 

 

 

1.10  Ringkasan 

 

 

Kesediaan kerjaya merupakan elemen penting yang perlu diberi perhatian khususnya 

dalam kalangan pelajar universiti di mana proses pendidikan antara 3 hingga 5 tahun di 

universiti dan dinilai selepas bergraduan dengan sejauh mana kebolehpasaran dan 

kebolehdapatan kerja dapat dijadikan kayu ukur kepada kualiti sesebuah universiti. 

Melalui beberapa dasar kerajaan khususnya dalam mencapai Negara maju menjelang 

tahun 2020 seperti ETP, GTP, RMK10 dan RMK11, PSPSTN dan Pelan Induk 

Pendidikan Tinggi 2015 – 2025 menunjukkan perlunya peningkatan tenaga kerja yang 

kompeten bagi menyumbang kepada ekonomi Negara. Antara isu kebolehpasaran 

graduan yang dikaji melalui kajian pengesanan graduan dan kajian ekspektasi majikan 

mendapati graduan menghadapi kekurangan kemahiran tertentu yang diperlukan dalam 

pasaran pekerjaan.  

 

 

Faktor psikologi seperti ketidakfungsian pemikiran kerjaya dan efikasi kendiri kerjaya 

merupakan aspek yang boleh diberi perhatian untuk membantu pelajar meningkatkan 

keyakinan diri dalam proses merancang kerjaya yang tersusun dan sistematik. Melalui 

pembinaan dan pelaksanaan modul kerjaya sebagai intervensi kepada pelajar yang 

berhadapan dengan kesediaan kerjaya rendah dan sederhana. Modul yang dibina dengan 

berdasarkan teori kerjaya CIP sesuai dengan pemboleh ubah yang dikaji iaitu 

ketidakfungsian pemikiran kerjaya dan efikasi kendiri kerjaya. Kedua-dua pemboleh 

ubah ini merupakan peramal kepada peningkatan kesediaan kerjaya pelajar jika 

intervensi yang sesuai dengan keperluan pelajar dilaksanakan.   

